
ЧАРМ ВА ИПАК САНОАТИНИ РИВОЖЛАНТИРИШ 
МАСАЛАЛАРИ КªРИБ ЧИ¯ИЛДИ

¯ИШЛО¯ ХªЖАЛИГИ СО²АСИДАГИ 
ТАКЛИФЛАР ТА¯ДИМОТ ¯ИЛИНДИ

ИНВЕСТИЦИЯВИЙ ²АМКОРЛИК БªЙИЧА ВАЗИФАЛАР 
ИЖРОСИ ВА КЕЛГУСИ РЕЖАЛАР МУ²ОКАМА ¯ИЛИНДИ

Янгича тизимЎзбекистон ташаббуслари – амалда

ТЕЖАМКОР ХОНАДОНГА 
НАРХ ОШГАНИ СЕЗИЛМАЙДИ

Шу кунларда тўртта одам йиғилган жой борки, электр энергияси 
ва газ нархи ошгани энг кўп муҳокама қилинган мавзулардан бирига айланди. 
Айниқса, ижтимоий тармоқларда бу борада турли фикр, кескин мулоҳазалар 

билдирилди. Масаланинг асл моҳияти юзага қалқий бошлагач, айримларнинг 
ҳовури ҳам босилгани бор гап. 

Тан олиш керак, бу ўзгариш давлат 
бюджетидан ажратилган субсидия асо-
сида оёғида тик турган, инфратузил-
маси модернизация қилинишга тобора 
муҳтож бўлиб бораётган тармоқлар 
учун зарур эди. Бу ҳақда қуйида батаф-
сил тўхталамиз. Дастлаб электр энер-
гияси ва газ нархи ошиши белгиланган 
қарор моҳиятига тўхталиб ўтсак.

2024 йил 16 апрелда Вазирлар Маҳка-
масининг “Ёқилғи-энергетика соҳасида 

бозор механизмларини жорий этишнинг 
қўшимча чора-тадбирлари тўғрисида”ги 
қарори қабул қилинди. Истеъмолчилар-
ни ёқилғи-энергетика ресурслари билан 
ишончли тарзда таъминлаш, аҳоли хо-
надонларида қайта тикланувчи энергия 
манбалари ўрнатилишини ва энергия те-
жовчи технологиялар кенг жорий этили-
шини рағбатлантириш, ёқилғи-энергети-
ка ресурслари нархлари шаклланишини 
босқичма-босқич бозор тамойилларига 

ўтказиш жараёнини давом эттириш бел-
гиланди. 

Шунингдек, қарорга кўра, 2024 йил 1 
майдан Ўзбекистонда электр ва газ учун 
тарифлар оширилди, энергия истеъмоли 
учун ижтимоий нормалар жорий этилди. 
Белгиланган меъёргача электр энергия-
си ёки газ нисбатан арзон нархда, ушбу 
меъёрдан юқори бўлса, бозор нархлари-
да сотилади. 

Мамлакатимизда кўплаб йирик инвес-
тиция лойиҳалари амалга оширилмоқда. 
Шу билан бирга, тез фурсатда иш ўрни ва 
экспортбоп маҳсулот яратадиган, юқори 
даромад келтирадиган кичик ва ўрта кор-
хоналар ҳам керак. Бу борада энг катта 
имконият маҳаллий саноат тармоқларида.

Сўнгги йилларда бу йўналишларда 
тадбиркорлик учун кенг шароит яра-
тилди. Масалан, чармга ихтисослашган  
16 та кичик саноат зонаси ташкил қи-
линди. Янги лойиҳалар учун 40 миллион 
доллар арзон ресурс берилди.

Ўтган йили чарм саноатида ишлаб 
чиқариш ҳажми қарийб 3 триллион сўм-
га етган. Лекин шунинг ярми Андижон 
ва Фарғона вилоятларига тўғри келган. 
Тери хомашёси кўп бўлган Қорақалпо-
ғистон, Бухоро, Жиззах, Сурхондарё ва 
Хоразмда бу кўрсаткич паст.

Тармоқ экспортида бирламчи маҳсу-
лот ўрни юқори, тайёр маҳсулот улуши 
атиги 30 фоиз атрофида. Терини қайта 
ишлаш даражаси ҳам етарли эмас. Бунда 
чорвачилик кластерларидан тўла фойда-
ланилмаяпти.

Шу боис, энди “Ўзчармсаноат” уюш-
маси фаолияти ўзгартирилиб, бу тармоқ-
қа Халқ банки бириктирилади. Вилоят 
ҳокимлари билан биргаликда чармга 
ихтисослашган кичик саноат зоналари-
да 100 миллион долларлик лойиҳалар 
шакллантирилади. 

Шунингдек, Шароф Рашидов ва 
Оҳангарон туманларида чарм клас-
терлари ташкил қилинади. Уларда сув 
тозалаш иншооти ва бино қуриш учун 
40 миллион доллар арзон ресурс йў-
налтирилади. Лойиҳаларга табиий ва 
сунъий чармдан маҳсулот чиқарувчи 
хорижий брендлар жалб этилади. Бу-
нинг учун сорсинг компанияларига 
сарфланган корхона харажатининг 30 
минг долларгача қисмини қоплаб бе-
риш йўлга қўйилади.

Чорвачилик кластерларига озуқабоп 
экин учун ер ҳамда зотли қорамол учун 
кам фоизли кредитлар ажратилади.

Йиғилишда ипакчилик тармоғи ҳам 
атрофлича таҳлил қилинди.

Охирги йилларда бу йўналишда ҳам 
кластер тизими жорий этилди. Жумладан, 
74 та пилла-ипакчилик кластери ва 11 та 
уруғчилик корхонаси ташкил қилинди. 
Тут майдонлари 40 минг гектардан 55 
минг гектарга кенгайди. Буларнинг нати-
жасида пилла етиштириш ҳажми 2,5 ба-
робар ошиб, 26 минг тоннага етди, ипак 
маҳсулоти экспорти 3 баробар кўпайди.

Лекин ипак қуртини парваришлаш, 
касалликдан сақлаш агротехникаси етар-
лича ривожланмаган. Оқибатда пилла 
олишда йўқотиш нисбатан кўп. 

Асосий экспорт ҳалигача хомашё бў-
либ қоляпти. Шу боис, пиллани чуқур 
қайта ишлаш ва тайёр маҳсулот ҳажми-
ни, мато ва уй текстили қувватларини 
кўпайтириш зарурлиги таъкидланди. Бу 
орқали дунёда ипак маҳсулотлари им-
портининг 45 фоизи тўғри келаётган Ев-
ропа бозоридан ўрин олиш керак.

Пиллачиликда энг долзарб маса-
ла — озуқа. Бунинг учун янги навли 
ҳосилдор тут экишни кенгайтириш 
зарур. Шунингдек, пахта майдонлари 
четига бир-икки қатордан тут экилса, 
қўшимча озуқа манбаи яратилади.

Ҳокимларга янги тутзорлар ташкил 
қилиш учун 105 минг гектар ер ажратиш 
топширилди. Бу ерлар лотларга бўлиниб, 
аукцион орқали аҳолига берилади, аук-
ционда ернинг бошланғич нархи 10 фоиз 
этиб белгиланади. Банд бўлмаган аҳоли, 
жумладан, аёллар мономарказлар ва пил-
лачилик кластерларида қисқа курсларда 
ўқитилади.

Шу пайтгача пилланинг харид нархи 
камлиги учун одамларда манфаатдорлик 
паст эди. Президентимизнинг куни кеча 
имзоланган ипакчиликни ривожланти-

ришга оид фармонига кўра, пилланинг 
харид нархи 25 фоизга оширилди. Пил-
лакорлар даромад ва ижтимоий солиқ-
лардан озод қилинди, тутзорлар учун ер 
солиғининг 10 фоизи тўланадиган бўлди.

Тармоқда самарадорликни ошириш-
нинг яна бир йўли — муқобил усулларни 
қўллаш. Масалан, Хитойда канакунжут 
қуртини парваришлаб, ипак олиш кенг 
йўлга қўйилган. Бу янги йўналишни ўзи-
мизнинг иқлим шароитимизга мослаб, 
татбиқ этиш мумкин.

Ўсимликлар карантини ва ҳимояси 
агентлигига канакунжут ўсимлиги ҳамда 
қурти уруғларини олиб келиб, Ипакчи-
лик институтида синовдан ўтказиш топ-
ширилди.

Ҳокимлар ва соҳа мутасаддиларига 
пилла мавсумини сифатли ташкил этиш 
бўйича қатор топшириқлар берилди.

Аҳоли бандлиги ва маҳаллий саноат-
да гилам ишлаб чиқаришнинг ҳам ўрни 
бор. Ўтган йили бундай корхоналарга 
марказлашган ҳолда полипропилен олиб 
келиш йўлга қўйилгани ўз самарасини 
берди. Бу тажриба давом эттирилиб, 
маблағ икки карра кўпайтирилиши, ва-
люта тушумигача бўлган вақт инобатга 
олиниб, тадбиркорларга полипропилен  
1 йилгача муддатга берилиши айтилди.

Йиғилишда давлатимиз раҳбари 
ушбу саноат тармоқларидаги тадбиркор-
лар билан очиқ мулоқот қилди. Уларнинг 
муаммолари ва таклифлари асосида му-
тасаддиларга Европа сертификатини 
олишда тадбиркорларга кўмаклашиш, 
хорижий мутахассисларни жалб қилиш, 
чет эллардаги савдо уйларида миллий 
чарм, гилам ва ипак маҳсулотларини ҳам 
жойлаштириш, малакали ўрта бўғин хо-
димларини тайёрлаш ва бошқа масала-
лар бўйича кўрсатмалар берилди.

Кун тартибидаги иккинчи масала — 
Сайхунобод тажрибасининг жойлардаги 
ижросига қаратилди.

Бу борадаги ишлар натижасида ап-
рель ойининг ўзида 365 минг аҳоли 
бандлиги таъминланган ва тадбиркор-
ликка жалб қилинган. Банклар ўз мижоз-
ларининг муаммоларини ҳал қилиб, 115 
минг кишининг иш билан таъминлани-
шига шароит яратган. Маҳаллаларда 70 
мингта микролойиҳа амалга оширилган. 
465 минг гектар томорқага экин экилган.

Лекин айрим ҳудудларда сусткаш-
ликлар ҳам бор. Масалан, ўрганиш ўтка-
зилган 7 та туманда ўнлаб томорқаларда 
маҳсулот экилмаган.

Сусткашликка йўл қўйгани учун ту-
ман даражасидаги 382 нафар масъуллар 
ишдан олингани маълум қилинди.

Президентимиз бандлик ва аҳоли 
даромади масаласи бирламчи аҳамият-
га эга эканини яна бир бор таъкидлаб, 
барча даражадаги раҳбарларни огоҳлан-
тирди.

Сайхунобод тажрибаси борасидаги 
ишларни туман ва маҳалла кесимида си-
фатли ташкил этиш, аҳолига доимий иш 
ўрни ва даромад манбаи яратиш бўйича 
вазифалар кўрсатиб ўтилди.

Маҳаллалардаги яна бир муҳим маса-
ла — тартибли ва хавфсиз меҳнат мигра-
цияси.

Жорий йилнинг тўрт ойида 115 минг 
нафар хорижда ишлаётган фуқаролар 
юртимизга қайтиб келган. Йил охирига-
ча яна 250-300 минг нафари қайтиши ку-
тилмоқда. Уларни ишга жойлаштириш, 
ижтимоий масалаларига кўмаклашиш 
муҳимлиги таъкидланди.

Мутасаддиларга миграция бўйича 
ягона ахборот платформасини яратиб, 
“маҳалла еттилиги” тизими билан интег-
рация қилиш вазифаси қўйилди.

Муҳокама қилинган вазифалар юза-
сидан тармоқ ва ҳудудлар раҳбарлари-
нинг ахбороти эшитилди.

ЎзА

Мамлакатимизда 3 миллион гектар яйлов ва экин 
ерлари деградацияга учраган, 2 миллион гектарга яқи-
ни турли даражада шўрланган. Хорижий экспертлар 
иқлим ўзгариши сабабли 2030 йилга бориб, минтақа-
мизда сув ресурслари қарийб 6 фоизга қисқаришини 
айтмоқда. Бунинг чораларини ҳозирдан кўриш зарур.

Шу боис, қишлоқ хўжалигида иқлим ўзгаришига 
мослашиш ва соҳанинг иқлимга салбий таъсирини 
юмшатиш бўйича 52 банддан иборат миллий дастур 
ишлаб чиқилди. Дастур доирасидаги чора-тадбир-
ларга 294 миллион доллардан ортиқ грант маблағ-
лари жалб қилиш назарда тутилган.

Жумладан, Оролбўйида 1 миллион гектардаги 
 агроэкологик ландшафтлар ҳамда деградацияга уч-
раган яйловлар ҳолати яхшиланади. Қорақалпоғис-
тон Республикаси, Хоразм, Бухоро ва Қашқадарё 
вилоятларида иҳотазорлар барпо қилинади. Сув таъ-
миноти оғир ерларда қизилмия, наъматак, кунжут, 
артемия етиштириш йўлга қўйилади.

Иқлим ўзгаришини таҳлил ва башорат қилишга 
оид марказ тузилиб, 5 та вилоятда агрометеорология 
станциялари ўрнатилади. Шунингдек, Италия билан 
ҳамкорликда Интенсив уруғчилик ва кўчатчилик хал-
қаро маркази, шўрга ва сувсизликка чидамли экинлар 
бўйича уруғчилик хўжалиги ташкил этилади.

Сувни тежаш масаласи, айниқса, Амударёнинг 
қуйи минтақасида долзарб. Шу боис, яна бир ҳуж-
жатга кўра, Қорақалпоғистонда ерни лазерли те-
кислаш харажатлари учун субсидия ажратиш режа-
лаштирилмоқда. Яъни пахта, бошоқли дон ва шоли 
етиштирувчиларга лазерли текисланган ҳар бир гек-
тар майдонга сарфланган ёқилғи-мойлаш материал-
лари харажати 100 фоизгача қисмини қоплаш учун 
Давлат бюджетидан субсидия берилади.

Биринчи босқичда бу Тўрткўл, Беруний ва Аму-
дарё туманларида амалга оширилади. Бундай май-
донларда ҳосилдорлик ўртача 5-7 центнерга ошади 
ва сув сарфи 15-20 фоиз тежалади.

Академик М.Мирзаев номидаги боғдорчилик, 
узумчилик ва виночилик илмий-тадқиқот институ-
тининг ер майдонларидан самарали фойдаланиш 
режалари ҳам баён қилинди.

Хусусан, институтнинг Бандихон илмий-таж-
риба станциясидаги 142 гектар ер қайтадан фой-
даланишга киритилади. 300 гектар майдонда сув 
тежайдиган замонавий технологиялар ўрнатилиб, 
экспортбоп мева ва узумзорлар барпо этилади.

Қизилтепа туманидаги Навоий илмий-тажриба 
станциясида узум кўчатчилиги бўйича тажриба хў-
жалиги ташкил этилиб, Франция ва бошқа давлат-
ларнинг экспортбоп навлари кўчати олиб келинади. 
Ҳар икки станцияда сув таъминотини яхшилаш 
учун энергия тежамкор насос агрегати ва трансфор-
матор ўрнатилади.

Қишлоқ хўжалиги маҳсулотларининг узлуксиз-
лигида иссиқхоналарнинг алоҳида ўрни бор. Сўнг-
ги йилларда уларнинг майдони 2,6 баравар, маҳсу-
лот етиштириш ҳажми 3 баравардан зиёд ошган. 
Ушбу тармоқда 80 минг аҳоли доимий ва 70 минг 
нафари мавсумий иш билан банд.

Иссиқхона хўжаликларининг самарадорлигини 
ошириш мақсадида хориждан малакали агроном, 
энтомолог ва лаборатория мутахассисларини жалб 
қилиш харажатларининг 50 фоизини, кўмир қозони 
сотиб олиш харажатларининг 20 фоизгача қисмини 
қоплаш таклиф этилмоқда.

Давлатимиз раҳбари ҳар доим соҳани илмий ри-
вожлантириш талабини қўяди. Шу мақсадда Тола-
ли экинлар илмий-тадқиқот институти фаолиятини 
ташкил этиш таклифи билдирилди.

Институтда янги йўналишдаги толали экинлар 
бўйича тадқиқот ишлари йўлга қўйилади. Тармоқда 
илмий натижаларга асосланган янги технология-
лар, асбоб-ускуналар жорий этилади. Фан ва ишлаб 
чиқариш самарали боғланиб, пахта-тўқимачилик 
корхоналари рентабеллиги ортади. Пахта, каноп ва 
зиғир хомашёларидан олинадиган маҳсулотларнинг 
халқаро стандарт талабларига мослиги таъминлана-
ди.

Президентимиз бу таклифларни такомиллашти-
риб, манзиллилиги ва натижадорлигини таъминлаш 
бўйича кўрсатмалар берди.

ЎзА

Россия, Хитой, Қатар, Саудия Арабисто-
ни ва бошқа мамлакатлар билан биргаликда 
амалга оширилаётган кооперация лойиҳа-
лари ва инвестиция дастурларига алоҳида 
эътибор қаратилди.

Маълумки, 22-24 апрель кунлари Тош-
кент шаҳрида “Иннопром. Марказий Осиё” 
халқаро саноат кўргазмаси бўлиб ўтди. 
Ушбу тадбир Россия Федерацияси билан 
муваффақиятли савдо-иқтисодий ҳамкор-
ликка ёрқин мисолдир.

2023 йил якунида мамлакатларимиз ўр-
тасидаги товар айирбошлаш қарийб 10 мил-
лиард долларга етди.

Ушбу кўрсаткични 2030 йилга қадар 
икки баробарга кўпайтириш мақсад қилин-
ган. Ўзбекистонда 3 мингдан ортиқ қўшма 
корхона муваффақиятли фаолият юритмоқ-
да. 2023 йилда 700 дан зиёд янги корхона 
ташкил этилди. Ўтган йили Россиянинг 3 
миллиард долларга яқин инвестициялари 
ўзлаштирилган бўлса, жорий йилда бу кўр-

саткич 5 миллиард доллар бўлиши кутил-
моқда.

Умуман, “Иннопром” доирасида 4 мил-
лиард долларлик битимлар тўплами имзо-
ланди.

2-3 май куни эса дунёнинг 93 та мамла-
катидан 2,5 минг меҳмон иштирокида Тош-
кент халқаро инвестиция форуми бўлиб 
ўтди. Унинг доирасида ўтган ишбилармон-
лик тадбирлари якунида умумий қиймати 
26,6 миллиард долларлик инвестиция би-
тимлари ва экспорт шартномалари имзо-
ланди.

Улар орасида қурилиш, “яшил” энерге-
тика, тоғ-кон саноати, инфратузилма, озиқ-
овқат, тўқимачилик саноати ва соғлиқни 
сақлаш соҳасидаги йирик лойиҳалар бор.

Форум натижалари бўйича хорижий 
ҳамкорлар билан имзоланган инвестиция ва 
савдо битимларини амалга ошириш бора-
сида “йўл харитаси” ишлаб чиқилди. Унда 
барча босқичлар, муддатлар ва масъуллар 

аниқ белгиланди. Шунингдек, форумда 
ҳамда Президент ҳузуридаги Хорижий ин-
весторлар кенгаши йиғилишида хорижий 
инвесторлар томонидан билдирилган так-
лиф ва ташаббусларни жорий қилишга оид 
“йўл харитаси” ишлаб чиқилган.

Давлатимиз раҳбари ҳисоботни тинглаб, 
“йўл харита”ларининг барча бандлари ўз 
вақтида ва тўлиқ амалга оширилиши устидан 
қатъий назорат ўрнатиш, инвесторлар билан 
доимий мулоқот қилиб, улар учун максимал 
даражада қулай шароитлар яратиш, лойиҳа-
ларни амалга ошириш жараёнида юзага ке-
лиши мумкин бўлган масалаларни тизимли 
ҳал этиб боришни топширди.

Мутасаддиларга тўртинчи Тошкент хал-
қаро инвестиция форумига тайёргарликни 
ҳозирдан бошлаш, иқтисодиётнинг устувор 
тармоқларида истиқболли лойиҳалар тўп-
ламини шакллантириш вазифаси қўйилди.

ЎзА

МА²АЛЛАЛАРДА БАНДЛИКНИ ТАЪМИНЛАШ ВА 
МЕ²НАТ МИГРАЦИЯСИНИ ТАРТИБЛИ ТАШКИЛ ЭТИШ 

ЧОРАЛАРИ МУ²ОКАМА ¯ИЛИНДИ

Бандлик ва аҳоли даромадини ошириш — 
давлатимиз сиёсатининг устувор йўналиши. 
Шу мақсадда кўплаб иқтисодий-ижтимоий 
дастурлар амалга оширилмоқда. Янги-янги 
лойиҳалар ишга туширилмоқда. Тадбиркорлик 
ва ўзини ўзи банд қилишга кенг йўл очилган.

Давлатимиз раҳбари ташаббуси билан бар-
ча ҳудудларда Сайхунобод тажрибаси амалга 
оширилаётир. Мутасаддилар бу борадаги иш-
ларнинг туман ва маҳаллалар кесимидаги иж-
роси юзасидан ахборот берди.

Қайд этилганидек, ҳар бир маҳаллага иқ-
тисодий комплекс ташкилотлари раҳбарлари 
бириктирилган. Улар у ердаги камбағал оила-
лар билан манзилли ишлаб, одамларнинг да-
ромадини оширишга кўмаклашмоқда. Бунинг 
учун арзон кредитлар, субсидия ва имтиёзлар 
йўналтириляпти. Агросаноат мутахассислари 

билан бирга, аҳоли томорқаларида сердаромад 
экинлар экиляпти.

Президентимиз ишлар ҳамма жойда ҳам 
бирдек ташкил қилинмаётганини кўрсатиб 
ўтди. Бугунги мураккаб вазиятда одамларни 
ишли ва даромадли қилишнинг ягона йўли 
ички имкониятларни тўла сафарбар этиш эка-
нини таъкидлади.

Фуқароларни чет элда ишлашга тартибли 
ва хавфсиз жўнатиш, юртимизга қайтганлар-
нинг бандлигини таъминлаш ҳам муҳим вази-
фалардан. Шу боис, Бандлик вазирлиги ҳузу-
ридаги Ташқи меҳнат миграцияси агентлиги 
фаолияти ислоҳ қилинмоқда. Барча ҳудудлар-
да “Хорижга иш — маҳалладан” тамойили 
йўлга қўйилмоқда.

Етарли малакаси бўлмаган фуқаролар касб-
ҳунарга қўшимча ўқитилади, хорижлик иш 

берувчилар талабига қараб мақсадли тайёрла-
нади. Шу асосида яқин муддатларда 150 минг 
киши даромади юқори мамлакатларга юбори-
лиши мўлжалланган.

Меҳнат миграциясидан қайтган фуқаролар-
га ҳам алоҳида эътибор қаратилади. Сайхуно-
бод тажрибаси асосида уларга томорқада маҳ-
сулот етиштириш, тадбиркорлигини очишга 
ташкилий-молиявий кўмак берилади.

Давлатимиз раҳбари фуқароларга сифатли 
хизмат кўрсатиш, бандликни таъминлаш бў-
йича қўшимча кўрсатмалар берди.

Миграция бўйича ягона ахборот платфор-
масини яратиб, “маҳалла еттилиги” тизими 
билан интеграция қилиш, хорижда қийин ва-
зиятга тушиб қолган юртдошларимизга кўмак-
лашиш зарурлиги таъкидланди.

ЎзА

Президент Шавкат Мирзиёев раислигида 10 май куни чарм ва ипак саноатини ривожлантириш, 
аҳоли бандлигини таъминлаш масалалари муҳокамаси бўйича видеоселектор йиғилиши ўтказилди.

Президент Шавкат Мирзиёев 10 май куни 
қишлоқ хўжалигини иқлим ўзгаришига мослаштириш, ерлардан 

самарали фойдаланиш ва соҳани илмий ривожлантиришга 
қаратилган таклифлар тақдимоти билан танишди.

Президент Шавкат Мирзиёевга хорижий шериклар билан инвестициявий 
ҳамкорлик бўйича эришилган келишувлар ижросининг бориши ва келгуси режалар 

юзасидан ҳисобот берилди.
Президент Шавкат Мирзиёев ҳузурида маҳаллаларда бандликни таъминлаш ва меҳнат 

миграциясини тартибли ташкил этиш масалалари бўйича йиғилиш ўтказилди.

ЯНГИ ªЗБЕКИСТОННИНГ ГЕНДЕР СИЁСАТИ
Бугунги глобаллашув даврида 
мамлакатларнинг тараққиёт 
даражасига баҳо беришда 
гендер тенгликни таъминлашда 
эришилаётган натижаларга 
алоҳида эътибор қаратилмоқда. 
Бу бежиз эмас. Зеро, гендер 
тенглик ҳар бир инсоннинг 
асосий ҳуқуқларидан бири 
ўлароқ жамиятни барқарор 
ривожлантиришда муҳим ўрин 
тутадиган мезон. Шу боис, 
тараққиётнинг юксак чўққисини 
кўзлаб илгарилаётган ҳар бир 
давлат сиёсатида бу масала 
ҳамиша устувор ўрин эгаллайди.

ёруғ истиқбол сари ташланган дадил қадам

Ўзбекистоннинг можароли ҳудудлардан ўз фуқароларини репатриация ва 
реинте грация қилиш бўйича “Меҳр” операциялари терроризм ва таҳдидларга қарши 
курашиш шароитида инсон ҳуқуқларини таъминлашнинг ёрқин ифодаси сифатида 

халқаро ҳамжамиятга намуна бўлиб хизмат қилмоқда. 
2 СИЁСАТ

Бундай шароитда давлатларнинг терроризм 
мақсадларида рақамли технологиялардан фойда-
ланишга қарши самарали курашиш соҳасидаги 
салоҳиятини ривожлантириш ғоят муҳим.

БМТ маълумотларига кўра, 60 дан ортиқ дав-
латдан 43 мингдан зиёд инсон “Ироқ ва Шом 
ислом давлати” (ИШИД) ва бошқа террорчи гу-
руҳлар сафига қўшилиш учун Сурия ва Ироққа 
йўл олган. 2019 йил мазкур тузилма ҳудудий мағ-
лубиятга учрагандан буён ўн минглаб эркак, аёл 
ва бола ҳамон Сурия шимоли-шарқидаги гумани-
тар, хавфсизлик ва инсон ҳуқуқи билан боғлиқ 
вазият оғирлигича қолаётган лагер ва қамоқхона-
ларда сақланмоқда.

Хорижий террорчи жангчиларнинг халқаро 
тинчликка таҳдидига жавобан БМТ Хавфсиз-
лик кенгаши томонидан 2014 ва 2017 йиллар-
да қабул қилинган резолюцияларга асосан, 
аъзо давлатлар халқаро ҳуқуққа мувофиқ, 
ватанга қайтган ёки у давлатдан бу давлатга 
кўчиб ўтган хорижий террорчи жангчилар ва 
оила аъзоларини қонуний судлов йўли билан 
таъқиб этиш, реабилитация ва реинтеграция 
қилиш бўйича аниқ, кенг қамровли махсус ва 
комплекс стратегияларни ишлаб чиқиш ҳамда 
амалга ошириш борасида қатор саъй-ҳаракат-
ларни амалга ошириб келмоқда. Айниқса, бу 
борада Ўзбекистоннинг амалий ишлари хал-
қаро ҳамжамият эътибори ва эътирофига сазо-
вор бўлмоқда. Ушбу йўналишда, аввало, 2018 
йилда Ўзбекистоннинг террористик, экстре-
мистик ёки бошқа тақиқланган ташкилот ва 
гуруҳлар таркибига адашиб кириб қолган фу-
қароларининг мурожаатларини кўриб чиқиш 
бўйича республика идоралараро комиссияси 
тузилди.

Давлатимиз раҳбарининг 2018 йил 19 сен-
тябрдаги “Террористик, экстремистик ёки бош-
қа тақиқланган ташкилот ва гуруҳлар таркибига 
адашиб кириб қолган Ўзбекистон Республикаси 
фуқароларини жиноий жавобгарликдан озод 
этиш тартибини такомиллаштириш тўғриси-
да”ги фармонига мувофиқ, 2018 йил 1 ноябрдан 
бундай фуқароларни комиссия хулосасига асо-
сан жиноий жавобгарликдан озод этиш тартиби 
жорий этилди.

Янги ўқув йили олдидан олий таълим-
ни янги босқичга кўтаришга бағишлан-
ган мазкур тақдимот таълим сифатини 
ошириш, квоталарни тўғри йўналтириш, 
грантларни тақсимлашда адолатни таъ-
минлаш ва ёшларнинг ўз устида тинимсиз 
ишлаши учун истиқболли дастур бўлди. 
Олий таълимни янги Ўзбекистон тарақ-
қиётига пойдевор бўладиган, халқимизни 
рози қиладиган адолатли тизимга айлан-
тириш ҳаммамизнинг бош мақсадимиз 
бўлмоғи лозимлиги эътироф этилди.

Илгари давлат гранти асосида ўқишга 
кирган талаба “Грантга кирганман, ўқи-
сам-ўқимасам, диплом оламан” деган 
хаёлда бўлиши мумкин эди. Энди хал-
қаро талаблар асосида янада очиқлик, 
шаффофлик тамойиллари билан таълим 
такомиллашади. Грантда ўқиётган тала-
баларнинг кредит модулида ўзлаштириш 
кўрсаткичлари паст қайд этилса, у эгал-
лаб турган грант имтиёзи фанларни яхши 
ўзлаштирган бошқа талабага ўтказиб бе-
рилади. Бу жараён нафақат талабаларни 
ўқишга жалб қилади, балки соғлом рақо-
бат муҳитини ҳам шакллантиради. 

Олий таълим муассасаларида илгари 
муайян йўналишда иккита грант ажра-
тилган бўлса, янги ўқув йилидан бошлаб 
юқори балл тўплаган абитуриентларга ўз 
йўналиши бўйича кўпроқ грант ўринла-
ри берилади. Бу эса минглаб иқтидорли, 
билимли ёшларнинг ўқишга киришини 
кафолатлайди. 

Кейинги йилларда мактабгача таъ-
лим қамрови даражаси 27 фоиздан  
72 фоизга, олий таълим эса 9 фоиздан  
42 фоизга ошди. Ўз навбатида, ислоҳотлар 
самараси ўлароқ, олийгоҳларимиз сони  
77 тадан 212 тага етди. Яъни ОТМлар 
сони 2,5 баробар ортди. Соҳада рақо-
батни қўллаб-қувватлаш ва хусусий 
секторни жалб қилиш орқали хорижий 
олийгоҳлар филиаллари ва нодавлат 
олийгоҳлар сони кўпайди.

Муносабат 

Дунё нигоҳи

Давлат халқ учун

ОЛИЙ ТАЪЛИМ 
ИСЛО¥ОТЛАРИ
БУ ТИЗИМНИ АДОЛАТЛИ ЙЎЛГА ҚЎЙИШ, 

ЁШЛАРГА ВА ОТА-ОНАЛАРГА ЕТКАЗИШ ЗАРУР

Тўлқин ТЕШАБОЕВ, 
иқтисодиёт фанлари доктори, 
профессор

Мамлакатимизда  йилига 200 минг-
дан зиёд ёш диплом олиб, меҳнат бозо-
рига кириб келмоқда. Олий маълумотли 
кадрлар қанча кўпайса, уларга иш ўрни 
яратиш шунча устувор аҳамият касб эт-
моқда.  

Тақдимотда юксак инвестицион жо-
зибадорлик, яратилган қулай тадбиркор-
лик ва бизнес муҳити эвазига йилига 3 
мингдан зиёд саноат корхонаси ташкил 
этилиб, 146 минг янги иш ўрни яратил-
моқда, бироқ 25 мингдан зиёд муҳандис 
ва технологга эҳтиёж борлиги аниқлан-
гани таъкидланди.

Бу йўналишда 33 та давлат олий-
гоҳида кадрлар тайёрланса-да, таълим 
сифати талаб даражасида эмас. Илғор 
хорижий университетларда аллақачон 
тўхтатилган айрим фан ва мутахассис-
ликлар ҳали ҳам ўқитилмоқда. Ўқув 
режа ва дастурларининг қарийб ярми 
меҳнат бозори ва халқаро стандартларга 
жавоб бермайди.

Мазкур масалаларга ечим сифатида 
тақдимотда  битирувчи кадрларнинг 
иш билан бандлигини таъминлаш, му-
тахассислигидан келиб чиқиб иш ўрин-
лари яратиш, квоталар ажратиш бўйича 
иқтисодий таҳлилларга  эътибор қара-
тилди.

Бугунги кунда бакалавриатда  
306 та йўналиш, магистратурада 625 та 
мутахассислик борлиги, аммо уларнинг 
 айримлари халқаро стандартлар ва замо-
навий меҳнат бозори талабларига жавоб 
бермаслиги, малака тавсифини такомил-
лаштириш ва қўшимча қиймат яратишга 
урғу берилди.

Таълим сифатини ошириш ислоҳот-
ларида деканатларнинг ўрни беқиёс, 
чунки улар иқтидорли талабалар гуруҳи-
ни тузиш, фаолиятини назорат қилиш ва 
факультет бўйича иқтидорли талабалар-
ни илмий даражага эга ўқитувчиларга 
бириктириб фаолият юритувчи тузилма. 
Факультетда иқтидорли талабаларни 
аниқлаш бўйича кафедрага таклифлар 
киритиб, юқори рейтинг балига эга тала-
баларни иқтидорли талабалар гуруҳига 
ўтказишни мувофиқлаштиради.

Президентимиз деканатлар мақсад-
вазифаларини янада кучайтириш, таъ-
лим жараёнларини рақамлаштириш, 
деканатлар ва бошқа маъмурий тузилма-
ларни оптималлаштиришга эътибор қа-
ратди. Бинобарин, 2024-2025 ўқув йили 
бошлангунга қадар ўқув жараёнларини 
тўлиқ қайта кўриб чиқиб, янги тизимни 
жорий этиш бизнинг устувор вазифамиз-
га айланди. 

Кейинги асосий масала олий таълим-
га қабул қилиш тизимини янада адолат-
ли ташкил қилиш ва давлат грантларини 
иқтидорли йигит-қизларга йўналтириш, 
ҳозирги қабул тизими, квоталар тақ-
симланиши рақобатни тўлиқ таъминла-
маётганидир. Бу муаммога ҳам алоҳида 
эътибор қаратилиб, айрим абитуриент-
лар юқори балл тўпласа-да, топширган 
олийгоҳининг квотаси сонига қараб 
ўқишга киролмай қолиши мумкинлиги 
мисол келтирилди.

Шунингдек, тақдимотда Президенти-
миз бу тизимни адолатли йўлга қўйиш, 
ёшларга ва ота-оналарга етказиш зарур-
лигига эътибор қаратди. 

Мухтасар айтганда, қабул квотала-
рини иш берувчи талабларига мос ҳол-
да, улар билан келишувга эришиб, олий 
таълим ва ишлаб чиқариш интеграцияси 
асосида ташкил этишимиз, шу билан 
бирга, нафақат миллий меҳнат бозорида, 
балки халқаро меҳнат бозорида рақо-
батлаша оладиган, касб-ҳунар ва юқори 
малака тавсифга эга ватанпарвар кадр-
ларни тайёрлаш устувор аҳамият касб 
этади.   

инсон ҳуқуқларини таъминлашнинг амалий ифодаси 

МОЖАРОЛИ ҲУДУДЛАРДАН 
ФУҚАРОЛАРНИ РЕПАТРИАЦИЯ 

ҚИЛИШ ТАЖРИБАСИ

Худоёр МЕЛИЕВ,
адлия вазири ўринбосари

Вояга етмаганлар ва ёшлар ўртасида экс-
тремизм ва терроризм ғоялари тарқалишининг 
олдини олиш, узоқ муддат хорижда бўлган фу-
қароларни бундай ғоялар таъсиридан ҳимоялаш, 
интернет тармоғидан экстремистик ва террорчи-
лик мақсадларда фойдаланишга қарши курашиш 
2021-2026 йилларга мўлжалланган  экс тремизм ва 
терроризмга қарши курашиш бўйича Ўзбекистон 
Республикаси Миллий стратегиясининг устувор 
йўналишлари этиб белгиланди.

Мазкур йўналишда норматив-ҳуқуқий ҳуж-
жатлар ишлаб чиқилишида Адлия вазирлиги ҳам 
иштирок этди. Бунда, аввало, ҳар қандай вазият-
да ҳам Ўзбекистон Республикаси фуқаролари-
нинг ҳуқуқ ва манфаатларини ҳимоя қилиш нуқ-
таи назаридан ёндашилди. Жабр кўрган ҳар бир 
фуқаронинг келгусида ўз ўрнини топиши ҳамда 
уларга барча шароит ва имкониятларни яратиш 
мақсадида қонун ҳужжатларига тегишли ўзгар-
тириш ва қўшимчалар киритилди.

Ўзбекистоннинг можароли ҳудудлардан ўз фу-
қароларини репатриация ва реинте грация қилиш 
бўйича “Меҳр” операциялари терроризм ва таҳ-
дидларга қарши курашиш шароитида инсон ҳу-
қуқларини таъминлашнинг ёрқин ифодаси сифа-
тида халқаро ҳамжамиятга намуна бўлиб хизмат 
қилмоқда. 

Хусусан, 2019 йилдан бошланган “Меҳр 1, 2, 
3, 4, 5” операциялари доирасида Сурия, Ироқ ва 
Афғонистонда оғир аҳволга тушиб, чорасиз қол-
ган 531 нафар аёл ва бола мамлакатимизга олиб 
келинди. Репатриация қилинган шахслар қайтиб 
келгач, биринчи навбатда, аёллар ва болалар 
реабилитациядан ўтказилди, сўнгра уларнинг 
оилалари ва жамоаларига тинч (қайта) интегра-
циялашувига кўмаклашиш бўйича аниқ чоралар 
кўрилди.

Бир вақтлар турмуш ўртоғи ёки отаси қистови 
ёхуд таъсири остида “оловли нуқталар”га бориб 
қолган, бугун эса давлатимиз саъй-ҳаракатлари 
билан ватанга қайтарилган бу инсонлар мамлака-
тимиз, бағрикенг халқимиз ғамхўрлиги ва эъти-
бори остида тинч-осуда ҳаёт кечирмоқда. Ҳаётга 
янгича кўз, янгича ёндашув билан қарамоқда.

Мутахассислар фикрича, репатриантларни 
реабилитация ва реинтеграция қилиш мукаммал 
жараён, унга қатор соҳа вакилларини жалб этиш 
зарур. Шунингдек, реабилитация ва реинтегра-
ция доимий равишда халқаро ва минтақавий таж-
риба алмашишни талаб қилади. Бу давлатларнинг 
репатриация бўйича келгуси саъй-ҳаракатлари, 
жумладан, жиноий жавобгарликка тортилади-
ган шахслар билан боғлиқ мураккаброқ ҳолатлар 
инобатга олинганда жуда муҳим. Зеро, тажриба 
алмашиш, халқаро ва минтақавий экспертлар 
фаолиятини мувофиқлаштиришни кучайтириш 
ушбу йўналишдаги қадамларни такомиллашти-
ришга хизмат қилади.

Мазкур ҳолатларни инобатга олган ҳолда, 
Президентимиз 2022 йил 3 март куни Тошкентда 
бўлиб ўтган юқори даражадаги “БМТ Глобал ак-
силтеррор стратегиясини амалга ошириш бўйича 
қўшма ҳаракатлар режаси доирасида Марказий 
Осиё мамлакатларининг минтақавий ҳамкорли-
ги” халқаро конференциясида БМТнинг Аксил-
террор бошқармаси шафелигида Марказий Осиё 
мамлакатларининг етакчи мутахассислари ораси-
дан Минтақавий эксперт кенгаш таъсис этишни 
таклиф қилган эди.

Кенгашнинг асосий вазифаси радикал ғоялар 
таъсирига тушиб қолган фуқароларни реаби-
литация ва реинтеграция қилиш дастурларини 
такомиллаштириш ҳамда мамлакатларимизда 
терроризм тарғиботига қарши курашиш бўйича 
таклифлар ишлаб чиқишдан иборат. Айни шу мақ-
садда жорий йилнинг 14 май куни Марказий Осиё 
мамлакатларида амалга оширилаётган ишлар бў-
йича ўзаро тажриба алмашиш, улар ўртасида са-
марали минтақавий ҳамкорликни йўлга қўйиш ва 
миллий дастурларни такомиллаштириш мақсади-
да Тошкент шаҳрида ҳарбий можаро ҳудудлари-
дан қайтган шахсларни реабилитация ва реинтег-
рация қилиш бўйича Марказий Осиё минтақавий 
экспертлар кенгашининг биринчи йиғилиши бў-
либ ўтиши кутиляпти.

Тадбирда соғлиқни сақлаш, ижтимоий таъ-
минот ва таълим соҳаларида реабилитация ва 
реинтеграция масалалари бўйича фуқаролик 
жамияти ташкилотлари ёндашувлари, Марказий 
Осиёда БМТ Глобал аксилтеррор стратегиясини 
амалга ошириш бўйича қўшма ҳаракатлар ре-
жасини реабилитация бўйича кенг қамровли ва 
мақсадли дастурларни ишлаб чиқиш ва амалга 
ошириш, шунингдек, фуқаролик жамиятининг 
репатриантлар реинтеграциясидаги барқарор 
иштирокини таъминлаш масалалари муҳокама 
қилинади.

БМТ Бош Aссамблеяси 78-сессиясида тақдим 
этилган ва хорижий ҳамкорлар томонидан бир 
овоздан қўллаб-қувватланган мазкур ташаббус 
минтақавий ҳамкорликни институционаллашти-
ришнинг ноёб тажрибасини ифодалайди ва соҳа-
даги қўшма фаолият самарадорлигини оширишга 
кўмаклашади. БМТ шафелигида халқаро ва мин-
тақавий ташкилотлар иштирокида Минтақавий 
экспертлар кенгашининг биринчи йиғилиши ўт-
казилаётгани Ўзбекистоннинг ушбу йўналишда-
ги сиёсати жаҳон ҳамжамияти томонидан эъти-
роф этилганидан далолат беради.

— Ўзбекистон Президентининг 
Олий Евроосиё иқтисодий кенгаши-
нинг юбилей йиғилиши ва Иккинчи 
жаҳон урушидаги ғалабанинг 79 йил-
лигига бағишланган тантанали тад-
бирларда иштирок этиши мамлакат-

ЎЗБЕКИСТОН — МИНТАҚА БАРҚАРОРЛИГИ, ТАРАҚҚИЁТИ ВА 
ФАРОВОНЛИГИНИНГ АСОСИЙ ИШТИРОКЧИСИ

Мажлисда кўп томонлама савдо-иқтисодий ҳамкорликни янада кенгайтириш, саноат 
кооперацияси лойиҳаларини қўллаб-қувватлаш, устувор йўналишларда қўшма дастурларни 
амалга оширишнинг долзарб масалалари кўриб чиқилди.

Ўзбекистон Президентининг Олий Евроосиё иқтисодий кенгашининг навбатдаги маж-
лисидаги иштироки ва унда билдирган таклифлари халқаро экспертлар қизиқишига сабаб 
бўлмоқда. Таҳлил доиралари вакилларига кўра, Ўзбекистон етакчиси таклифларининг ҳаёт-
га татбиқ этилиши нафақат Ўзбекистон, балки ЕОИИга аъзо мамлакатлар иқтисодиёти ри-
вожланишига ҳам хизмат қилади.

— Хитойлик экспертлар Евроосиё иқтисо-
дий иттифоқи (ЕОИИ) маконидаги ўзгариш-
ларни алоҳида эътибор билан кузатмоқда. 
Ўзбекистон Президентининг ЕОИИ юбилей 
саммитидаги нутқи катта қизиқиш уйғотди.

Давлатингиз раҳбари Ўзбекистон ва ЕОИИ 
ўртасидаги ўзаро товар айирбошлаш ҳажми, 
биринчи навбатда, саноат маҳсулотлари етка-
зиб бериш ҳажми ошгани, миллий валютадаги 
тўловлар улуши ортгани, шунингдек, юк та-
шиш ҳажми кўпайганини таъкидлади. 

Ўзбекистон ижобий иқтисодий ўсиш 
динамикасини сақлаб қолиш, шунингдек, 
трансчегаравий ва халқаро савдони ривож-
лантириш бўйича ислоҳотларни фаол да-
вом эттирмоқда. Савдо ва юк ташишни ра-
қамлаштириш, электрон тижорат ва иқлим 
масалалари бўйича соҳавий лойиҳа ва дас-
турларда иштирок этиш ўзаро савдо шартла-
рини сезиларли даражада яхшилади.

— Сўнгги йилларда 
Ўзбекистон икки ва кўп 
томонлама ҳамкорлик 
кун тартибидаги долзарб 
мавзулар бўйича фаол му-
лоқотга интилаётган праг-
матик давлат сифатида 
дунёга янги қиёфасини на-
мойиш этмоқда.

Ўзбекистоннинг ЕОИИ 
юбилей саммитида куза-
тувчи давлат сифатида иш-
тирок этишини Президент 
Шавкат Мирзиёев ташаббусларини МДҲ иқтисодий макони-
да амалга оширишнинг мантиқий давоми сифатида баҳолаш 
мумкин.

Давлатингиз раҳбарининг бугунги воқеалар ривожида мин-
тақа мамлакатлари ўртасидаги савдо-иқтисодий алоқаларни 
қўллаб-қувватлаш ва рағбатлантириш, ҳамкорлик лойиҳала-
рини илгари суриш, ўзаро инвестицияларни кўпайтириш учун 
шароит яратиш муҳим аҳамият касб этиши ҳақидаги фикрига 
тўлиқ қўшиламан.

Ишончим комилки, Ўзбекистон ва ЕОИИ ўртасидаги ўза-
ро манфаатли ҳамкорлик саноат маҳсулотларини етказиб бе-
риш, янги транспорт-логистика йўналишлари, юк ташишни 
рақамлаштириш, электрон тижорат, “яшил” технологиялар ва 
экология каби муҳим йўналишларда улкан салоҳиятга эга.

Расмий Тошкентнинг “Беларусь — Россия — Қозоғис-
тон — Ўзбекистон — Афғонистон — Покистон” мульти-
модал йўналишини ривожлантириш ташаббуси алоҳида 
эътиборга лойиқ. Бу юк ташишни тез, тежамкор ва хавфсиз 
амалга ошириш имконини беради.

— Ўзбекистон Президенти Шавкат 
Мирзиёев савдо-иқтисодий алоқаларни 
ривожлантириш, саноат кооперацияси 
лойиҳаларини қўллаб-қувватлаш ва Ев-
роосиё иқтисодий иттифоқи доирасида 
ўзаро инвестициялар ҳажмини ошириш 
учун шарт-шароит яратиш муҳимли-
гига эътибор қаратди. Мамлакатингиз 
раҳбари анъанавий “Иннопром” хал-
қаро кўргазмасининг Ўзбекистон ва 
Евроосиё иқтисодий иттифоқи давлат-
лари ўртасида бизнес мулоқотини ри-
вожлантиришда самарали платформа 
сифатидаги аҳамиятини, шунингдек, 
бошқа ҳамкор мамлакатлар компанияла-

Ўзбекистон Президенти Шавкат Мирзиёев 8 май куни  
Москва шаҳрида кузатувчи давлат раҳбари сифатида Олий Евроосиё 

иқтисодий кенгашининг юбилей мажлисида иштирок этди.

Су ЧАН, 
Хитой Ижтимоий фанлар академиясининг Россия, Шарқий Европа ва 
Марказий Осиё институти етакчи илмий ходими:

Мингдан ортиқ қўшма корхона ташкил 
этилгани бунга ёрқин мисол бўла олади. Ўз-
бекистон раҳбари саноат кооперацияси ло-
йиҳалари ва харидоргир маҳсулотлар ишлаб 
чиқаришни маҳаллийлаштириш дастурлари-
ни қўллаб-қувватлашга алоҳида эътибор қа-
ратди.

Ян ЧЖУНХУН, 
Сувон университетининг МДҲ ва Россия 
ишлари бўйича тадқиқотчи-профессори 
(Жанубий Корея):

Айжан ИБИЖАНОВА, 
Ғарбий Қозоғистон аграр-техника 
университетининг Иқтисодиёт ва 
аудит олий мактаби директори:

рини жалб этиш учун ушбу платформа-
ни кенгайтиришдан манфаатдорлигини 
таъкидлади.

Ўзбекистон етакчиси, шунингдек, 
ўрта муддатли истиқболга мўлжал-
ланган қўшма тадбирларнинг янги 
ком плекс режасини ишлаб чиқишни 
таклиф қилди. ЕОИИ лойиҳалари-
да кузатувчи давлатларнинг тўлиқ 

 иштирокини тартибга солувчи меха-
низмни тезроқ қабул қилиш шарти би-
лан ушбу режа самарали амалга оши-
рилишига ишонч билдирди.

Саммитда саноат кооперацияси 
лойиҳалари ва ишлаб чиқаришни ма-
ҳаллийлаштириш дастурларини қўл-
лаб-қувватлашга алоҳида эътибор қа-
ратилди. Бундан ташқари, Ўзбекистон 
раҳбари “Шимол — Жануб” халқаро 
транспорт йўлагини ривожлантириш 
каби бир қатор муҳим жабҳаларда ҳам-
корликни кенгайтириш зарурлигига 
 эътибор қаратди.

Бундан ташқари, Президент Шавкат 
Мирзиёев Олий Евроосиё иқтисодий 
кенгаши мажлисидаги нутқида Ўзбе-
кистоннинг ЕОИИ билан ҳамкорлик-
даги позицияси ва барча иштирокчилар 
манфаати йўлида қўшма ташаббусларни 
амалга ошириш бўйича фаол ишлашга 
тайёрлигини алоҳида таъкидлади. 

Олег ДОЛГОВ, 
Халқаро фундаментал таълим 
академияси президенти, 
БРИКС халқаро тараққиёт 
ташкилоти ижрочи директори:

ларимиз учун катта сиёсий аҳамиятга 
эга.

Ўзбекистон Марказий Осиёдаги 
барқарор ва жадал ривожланаётган 
давлатдир. Таъкидлаш керакки, рас-
мий Тошкент минтақа барқарорлиги, 
тараққиёти ва фаровонлигини таъмин-
ловчи асосий иштирокчи ҳисоблана-
ди. Ҳеч кимга сир эмаски, Президент 
Шавкат Мирзиёевнинг саъй-ҳаракат-
лари туфайли минтақа давлатлари би-
лан сиёсий мулоқот фаоллашди, ўзаро 
ишонч ва қўллаб-қувватлаш мустаҳ-
камланди.

Бугунги кунда Ўзбекистон юк-
лар транзити маркази сифатида ало-
ҳида аҳамиятга эга. Айтиш жоиз-
ки, Евроосиё иқтисодиётининг 
ривожланиши минтақа давлатлари-
нинг  саъй-ҳаракатларини бирлашти-
риш муқаррарлигини тақозо этмоқда. 
Шу нуқтаи назардан, Трансафғон ва 
Хитой — Қирғизистон — Ўзбекистон 
темир йўли лойиҳаларининг қурили-
ши мамлакатингизнинг Евроосиё ло-
гистика инфратузилмасидаги ролини 
янада оширади.

“Дунё” АА

Яқинда Президентимиз ҳузурида олий таълим 
йўналишларини оптималлаштириш, қабул ва малака 
тизимларини такомиллаштириш бўйича таклифлар 
тақдимоти муҳокама қилинди. 

Бугун дунёнинг деярли барча мамлакатлари 
кибермакондаги терроризм билан 
тўқнашмоқда. Интернет радикал ғояларни 
тарқатиш, террорчилик ҳаракатларини 
молиялаш, режалаштириш ва содир 
этиш воситасига айланмоқда. Шундай 
мураккаб шароитда тобора ортиб бораётган 
глобал ва минтақавий хавфсизликка 
таҳдидларга қарши курашиш йўлида дунё 
ҳамжамиятининг саъй-ҳаракатларини 
бирлаштириш муҳим аҳамиятга эга.

Юртимизда гендер тенгликни таъминлаш, аёллар манфаатини ҳимоялаш борасида 
эришилаётган натижалар — катта ютуғимиз. Бу жабҳадаги ишларимиз нафақат 

халқимиз, балки халқаро ҳамжамиятнинг ҳам эътирофига сазовор бўлаётир. 

2024 йил 11 май, 91-сон

Бошланиши 1-бетда

Мамлакатимиздаги демократик исло-
ҳотлар жараёнида гендер тенгликни таъ-
минлашнинг қонунчилик ва институционал 
негизини мустаҳкамлаш йўлида муҳим чо-
ралар кўрилди. Жамиятимизда аёлларнинг 
ижтимоий-сиёсий фаоллигини ошириш, 
давлат бошқарувидаги иштирокини кенгай-
тириш, улар учун тенг ҳуқуқ ва имконият-
ларни таъминлаш бўйича кенг кўламли иш-
лар қилинмоқда. Жумладан, хотин-қизлар 
ҳуқуқлари ҳимоясини тубдан кучайтириш, 
турмуш шароитини яхшилаш, таълим олиш 
ва салоҳиятини рўёбга чиқариши учун кенг 
имконият яратишга қаратилган 40 дан ор-
тиқ меъёрий-ҳуқуқий ҳужжат ишлаб чи-
қилди.

Янги таҳрирдаги Конституциямизда хо-
тин-қизлар ва эркаклар тенг ҳуқуқлилиги, 
давлат хотин-қизлар ва эркакларга давлат 
бошқаруви ишларини, шунингдек, жамият 
ҳаётининг бошқа соҳаларида тенг ҳуқуқ 
ва имкониятларни таъминлаши белгилаб 
қўйилди. “Хотин-қизлар ва эркаклар учун 
тенг ҳуқуқ ҳамда имкониятлар кафолатла-
ри тўғрисида”ги ҳамда “Хотин-қизларни 
тазйиқ ва зўравонликдан ҳимоя қилиш 
тўғрисида”ги қонунлар қабул қилинди. 
Қабул қилинаётган барча норматив-ҳуқу-
қий ҳужжатларни мажбурий гендер-ҳуқу-
қий экспертизадан ўтказиш тартиби жорий 
этилди.

Ижтимоий, иқтисодий ва сиёсий соҳалар-
да хотин-қизлар ҳамда эркаклар учун тенг 
ҳуқуқ ва имкониятларни таъминлаш мақса-
дида 2030 йилга қадар Ўзбекистон Респуб-
ликасида гендер тенгликка эришиш страте-
гияси тасдиқланди. Стратегияда бошқарувда 
хотин-қизлар иштирокини кўпайтириш, ген-
дер номутаносибликни камайтириш, таълим 
олишга имконият яратиш, хотин-қизларга 
нисбатан зўравонлик ва тазйиққа қарши ку-
раш назарда тутилган.

Янги таҳрирдаги Меҳнат кодексида аёл-
лар ва эркаклар меҳнат ҳуқуқларининг 
тенглиги, меҳнат ва машғулотлар соҳасида 
камситишни тақиқлаш, меҳнат ҳуқуқлари 
таъминланиши ва бу борадаги мажбуриятлар 
бажарилиши кафолатланди. Хотин-қизлар-
нинг меҳнатига ҳақ тўлаш масаласида ҳам 
тенг муносабатда бўлиш бўйича нормалар 
киритилди. Шунингдек, 2023 йилда қонун-
чиликка гендерга оид зўравонликнинг олди-
ни олиш мақсадида оилавий (маиший) зўра-
вонлик, шилқимлик ҳамда шахснинг шаъни 
ва қадр-қимматини камситувчи ҳамда инсон 
ҳаётининг сир тутиладиган томонларини акс 
эттирувчи маълумотларни ошкор қилиш бў-
йича алоҳида моддалар киритилди. Қонунчи-
лик билан аёллар меҳнати тўлиқ ёки қисман 
қўлланиши тақиқланадиган меҳнат шароити 
ноқулай бўлган ишлар рўйхати бекор қилин-
ди. Оила кодексида никоҳ ёши аёл ва эркак-
лар учун 18 ёш этиб белгилангани тўғрисида 
норма киритилди.

Президентимиз бу йўналишдаги ислоҳот-
ларнинг мазмун-моҳияти ҳақида тўхталар экан,  

“Хотин-қизлар ва оила масаласи — бу на-
фақат бугунги кунимиз, балки эртанги ке-
лажагимизни ҳам белгилаб берадиган ҳал 
қилувчи омилдир. Агар биз меҳр-оқибат 
ва садоқат тимсоли, хонадонларимиз фа-
риштаси бўлган аёлларга битта яхшилик 
қилсак, ҳеч шубҳасиз, бу ўнта яхшилик бў-
либ қайтади”, деганди.

Озода ПАРПИБОЕВА,
Оила ва хотин-қизлар 
қўмитаси раиси

Ҳам оила, ҳам ҳаёт 
чароғбони

“Аёл ожиза, унинг ўрни оилада”, “Аёл фа-
қат уй юмушлари, фарзанд тарбияси билан 
банд бўлиши керак” деган тушунчалар он-
гимизга қаттиқ ўрнашиб олгани боис, яқин-
яқингача аёлларнинг бирор идорада раҳбар 
бўлишига ажабланиб қарардик. Аммо ҳаёт 
шиддати бу қарашлар тараққиётга тўсиқ эка-
нини яққол кўрсатмоқда. Зеро, тарихимиздаги 
муҳим эврилишлар жараёнида ҳам зукко бобо-
ларимиз сафида оқила, уддабурон, тадбиркор 
момоларимизнинг ўрни бўлгани манбалардан 
маълум. Ана шу тарихий қадриятлар ва жаҳон 
тажрибасидан келиб чиқиб, кейинги йилларда 
аёлларни жамиятдаги ислоҳотларга кенг жалб 
этиш давлат сиёсати даражасига кўтарилди. 
Хотин-қизларнинг сиёсий фаоллигини оши-
ришга эътибор қаратилиб, Сайлов кодексига 
сиёсий партиялар томонидан депутатликка 
номзодлар кўрсатилаётганда номзодларнинг 
камида 40 фоизи ёки ҳар 5 нафаридан 2 
нафари аёл бўлиши зарурлиги қонун-
чиликда мустаҳкамлаб қўйилди.

Хотин-қизларнинг ҳуқуқ ва 
манфаатларини таъминлаш, 
оила институтини ҳар томон-
лама мустаҳкамлаш бўйича 
давлат сиёсатини самарали 
юритиш мақсадида энг қуйи 
бўғин — маҳалла ва хона-
донгача кириб борадиган 
вертикал тизим яратилди. 
Оила ва хотин-қизларга 
оид давлат сиёсатини янги 
босқичга олиб чиқиш, опа-
сингилларимизнинг муаммо-
ларига тизимли ечим топиш, 
ваколатли органлар фаолияти-
ни самарали ташкил этиш ва му-
вофиқлаштириш мақсадида Оила 
ва хотин-қизлар қўмитаси ҳамда 
ҳудудий бўлинмалари ташкил этилди. 
Гендер тенгликни таъминлаш сиёсатини 
давом эттириш, хотин-қизларнинг иж-
тимоий-сиёсий фаоллигини ошириш ҳам-
да қўллаб-қувватлаш қўмитанинг асосий 
вазифаларидан бири этиб белгиланди. 9,5 
мингга яқин маҳаллада хотин-қизлар фаоли 
лавозими жорий этилди ва унга давлат хиз-
матчиси мақоми берилди.

Тизимли ислоҳотлар натижасида хотин-
қизларнинг давлат бошқарувидаги улуши 
2017 йилдаги 27 фоиздан 35 фоизга етди. 
Барча давлат органлари ва ташкилотлари, 
устав капиталида давлат улуши 50 фоиз ва 
ундан ортиқ бўлган ҳамда уларнинг тизими-
даги ташкилотлар раҳбарларининг камида 1 
нафар ўринбосарини хотин-қизлар орасидан 

тайинлаш тизими жорий этилди. Бошқарув 
ходимлари орасида хотин-қизлар улушини 
2030 йилгача 30 фоизга етказиш талаби дав-
лат корхоналарининг ижро органлари, шу 
жумладан, директорлар ва кузатув кенгаш-
ларининг таркибини шакллантиришда ҳам 
татбиқ этилиши белгиланди.

Ўз навбатида, бу ютуқлар халқаро миқёс-
да эътироф этилмоқда. Жаҳон банки “Аёллар, 
бизнес ва қонун” индексининг 2024 йилда 
 эълон қилинган ҳисоботида 190 давлат ораси-
да мамлакатимизда меҳнат муносабатлари ва 
оиладаги зўравонликка қарши кураш соҳаси-
даги ислоҳотлар муваффақиятли деб топилди. 
Ўзбекистон бу борада яхши натижага эришга-
ни эътироф этилди. Шунингдек, индексда ген-
дер тенглик борасида энг тез ривожланаётган 
5 мамлакат қаторида қайд этилган. 2023 йилда 
Ўзбекистон Очиқ гендер маълумотлар индек-
сида 69,7 балл тўплаган ҳолда жаҳондаги энг 
яхши 20 мамлакат сафидан жой олди.

БМТнинг Барқарор ривожланиш ечим-
лари тармоғи (SDSN) ва халқаро экспертлар 
томонидан 2023 йилда шакллантирилган 
SDG индекс ҳисоботига кўра, 166 мамлакат 
орасида 71,1 индекс билан Ўзбекистоннинг 
рейтингдаги мавқеи 8 поғона кўтарилиб, 
69-ўринни эгаллади. “Open Data Watch” таш-
килотининг “Gender Data Compass” рейтин-
гида эса 37 балл тўплаган ҳолда 185 мамлакат 
орасида 56-ўринга лойиқ кўрилди. Бу кўрсат-
кич ва натижаларга ўз-ўзидан эришилаётгани 
йўқ, албатта. Буларнинг барчаси юртимизда 
инсон манфаатларини барча нарсадан устун 
қўйиб, узоқни кўзлаб олиб борилаётган исло-
ҳотлар маҳсулидир.

Аёл ҳуқуқи доим ҳимояда
Юртимизда аёлларнинг давлат ва жа-

мият ҳаётидаги фаоллашув жараёни из-
чил кечмоқда. Шу билан бирга, гендер 
тенгликка тўсиқ бўладиган иллатлар ҳам 
бор. Аёлларнинг тазйиқ ва зўравонликка 
учраётгани бунга мисол. Бу муаммоларга 
қарши курашиш мақсадида тазйиқ ва зў-
равонликдан жабрланган хотин-қизларни 
давлат ҳимоясига олиш, ҳимоя ордери бе-
риш механизми яратилди. 2021-2023 йил-
ларда 125 мингга яқин хотин-қиз давлат 
ҳимоясига олинди ва ҳимоя ордери билан 
таъминланди. Аёлларни мослаштириш ва 
реабилитация қилиш марказлари ҳамда 
ижтимоий маслаҳатхоналар орқали 2022-
2023 йилларда руҳий тушкун ҳолатдаги 33 
минг 200 дан зиёд хотин-қизга маслаҳат ва 
тавсиялар берилиб, ижтимоий ёрдам кўр-
сатилди.

Хотин-қизлар муаммоларини ҳал этиш-
га қаратилган “Аёллар дафтари” тизими 
яратилди. Ушбу тизим доирасида қарийб 
3 миллион 397,5 минг хотин-қизга амалий 
ёрдам кўрсатилди. Бунинг учун 4,4 трил-
лион сўмдан зиёд маблағ йўналтирилди. 
Оила ва хотин-қизларни қўллаб-қувватлаш 
мақсадли жамғармаси маблағи ҳисобидан 
ижтимоий ҳимояга муҳтож 10,5 мингдан 
зиёд хотин-қиз 13 миллиард сўмлик реаби-
литация воситалари билан таъминланди. 
2137 нафарига жарроҳлик амалиёти ва да-
воланиш харажати учун 35,5 миллиард сўм 
маблағ ажратилди.

Хусусий секторда банд бўлган аёлларга 
ҳомиладорлик ва туғиш нафақасини минимал 
истеъмол харажати миқдоридан келиб чиқиб, 
бюджет маблағидан тўлаб бериш тартиби 
йўлга қўйилди. Ижтимоий суғурта жамғарма-
сидан 2022-2023 йилларда салкам 15,9 минг 
аёлга 31,6 миллиард сўмдан кўпроқ ҳомила-
дорлик ва туғиш нафақаси тўлаб берилди.

Маърифатли она — 
юрт иқболи

Буюк давлат арбоби Индира Ган-
ди “Бир қизни ўқитсангиз, бутун 

миллатни, бутун жамиятни, бутун 
оилани ўқитган бўлар эдингиз”, 
деганида ҳақ гапни айтган эди. 
Зеро, орамизда ўқимишли, зиё-
ли, зукко қизларимиз қанча кўп 
бўлса, келажакда улар вояга 
етказадиган фарзандлар шунча 
билимли, кенг дунёқарашга эга 
ва юксак салоҳиятли шахс бўлиб 
вояга етади. Шу боис, бугунги 

давр қанчалик мураккаб ва оғир 
бўлмасин, давлатимиз қўшимча 

имконият топиб, ижтимоий соҳа-
ларни ривожлантирмоқда, хотин-қиз-

ларнинг салоҳиятини рўёбга чиқариши 
учун шароит яратмоқда. Зеро, Президен-

тимиз таъкидлаганидек, аёлларнинг, хусу-
сан, қиз боланинг ўқиб, олий маълумотли 
бўлиши, касб-ҳунар эгаллаши оила бахти, 
фарзандлар камоли учун, шу асосда бутун 
жамият равнақи учун хизмат қилади.

Шу мақсадда 2020 йилдан бошлаб эҳтиёж-
манд оилалар фарзанди бўлган хотин-қизлар-
ни давлат гранти асосида олий таълим муасса-
саларига қабул қилиш тизими жорий этилди. 
2021 йилдан эса мазкур грант ўринлари сони 
икки баробар оширилиб, 2 мингтага етказил-
ди. Натижада 2020-2023 йилларда 7 мингга 
яқин хотин-қиз олий таълим муассасаларига 
давлат гранти асосида ўқишга қабул қилинди.

2022 йилдан бошлаб давлат олий таълим 
муассасалари магистратура босқичида ўқиёт-
ган барча хотин-қизларнинг контракт тўло-
ви қоплаб берилиши ва бунинг учун давлат 
бюджетидан ҳар йили камида 200 миллиард 
сўм ажратилиши белгиланди. 2022/2023 ўқув 
йилида магистратурада ўқиётган 14 минг 300 
дан зиёд талаба қизнинг 190 миллиард сўм-
дан ортиқ контракт пули тўлаб берилди.

Мутахассислиги бўйича камида 5 йил 
меҳнат стажига эга, лекин олий маълумотга 
эга бўлмаган 500 нафар хотин-қиз ҳар йили 
олий таълим муассасаларига умумий кво-
тадан ташқари, алоҳида тест синовлари на-
тижаларига мувофиқ ўқишга қабул қилиш 
тизими жорий этилди. Натижада 2022-2023 
йилларда мингга яқин хотин-қиз тўлов-конт-
ракт асосида олий таълим муассасаларига 
ўқишга қабул қилинди.

Олий таълим муассасалари, техникум 
ва коллежларда, сиртқи ва кечки таълимда 
ўқиётган хотин-қизлар контрактларини тў-
лаш учун 7 йилга фоизсиз кредит бериш ти-
зими жорий этилди. Ушбу тизим доирасида 
181 минг 500 дан зиёд хотин-қизга 2 трил-
лион 135 миллиард сўмдан ортиқ таълим 
кредити ажратилди. 2021 йилдан бошлаб эса 
муҳтож ёлғиз аёллар ва боқувчисини йўқот-

ган қизларнинг олий таълимдаги контракт 
тўловини маҳаллий ҳокимликлар томонидан 
қоплаб бериш тизими жорий этилди. Нати-
жада 2021-2023 йиллар давомида шундай ва-
зиятдаги 6 мингга яқин талаба хотин-қизнинг 
контракт тўлови қоплаб берилди.

Шу тарзда хотин-қизлар таълимига эъти-
бор йил сайин кучаймоқда. Натижада хотин-
қизлар ўртасида амалий ва аниқ фанларга қи-
зиқиш ортиб бормоқда. Хусусан, олий ўқув 
юртларида таҳсил олаётган талабаларнинг 
SТЕАМ таълим йўналишлари бўйича кўр-
саткичи таҳлилига кўра, физика йўналишида 
ўқиётган талабаларнинг 64 фоизини хотин-
қизлар ташкил этмоқда. Шунингдек, матема-
тика (60 фоиз), хизмат кўрсатиш (34 фоиз), 
қишлоқ хўжалиги (36 фоиз), ишлаб чиқариш 
ва ишлов бериш (32 фоиз) каби йўналишлар 
бўйича ҳам ўсиш кузатилди. Бу рақамлар 
қизларимизнинг таълим ва илм-фанга инти-
лиши кучайиб бораётганидан далолат.

Қўллаб-қувватлаш ва рағбатлантириш мақ-
садида докторантура йўналишида ҳам хотин-
қизлар учун ҳар йили камида 300 тадан мақ-
садли квота ажратилмоқда. Шу кунга қадар 
890 хотин-қиз фан доктори ва 4475 нафари 
фалсафа доктори илмий даражасини қўлга ки-
ритди. “Бир миллион дастурчи” лойиҳаси дои-
расида ўқиган ёшларнинг 47 фоизи қизлардир.

Албатта, бу рақамлар ортида ўн минглаб оқи-
ла қизларимиз, оилага таянч, жамиятга суянчиқ 
бўлаётган мўътабар опа-сингилларимиз тақди-
ри турибди. Улар бу имкониятдан фойдаланиб, 
оиласида фаровонликни таъминлаш баробарида 
жамиятдаги ўрнини ҳам мустаҳкамламоқда. Хо-
тин-қизларнинг бундай салмоқли қадами эса жа-
мият равнақи ва юртимиз тараққиётининг янги 
босқичига пойдевор бўлаётир.

Маҳаллабай ишлаш 
самараси

Касб ва тадбиркорлик кўникмаларига ўр-
гатиш орқали хотин-қизлар бандлигини таъ-
минлаш ҳамда саломатлигини мустаҳкамлаш 
ишларини энг қуйи бўғинда тизимли ташкил 
этиш учун 1600 дан ортиқ маҳаллада марказлар 
фаолияти йўлга қўйилди. Марказларда битта 
лойиҳа доирасида 20 нафаргача хотин-қизнинг 
доимий бандлигини таъминлаш мақсадида 
ишга жойланадиган ҳар бир ишсиз хотин-қиз 
учун тадбиркорлик субъектларига 3 миллион 
сўмдан ошмаган миқдорда давлат гранти аж-
ратиб келинмоқда. Биргина 2023 йилда мазкур 
йўналишда намунали деб топилган 35 маҳал-
лада марказлар фаолиятини йўлга қўйган тад-
биркорлик субъектларига жами 1 миллиард 689 
миллион сўм давлат гранти маблағи ажратилди.

Олис ва чекка ҳудудлардаги маҳаллаларда 
камида 20 нафар эҳтиёжманд хотин-қизни 
касаначилик асосида иш билан таъминлаган 
тадбиркорлик субъектлари ўртасида ҳар йили 
қиймати 50 миллион (ҳар бирининг) сўмлик 
лойиҳалар танлови ўтказиб келинмоқда. Шу 
каби ишлар самараси ўлароқ, сўнгги 5 йил-
да ишбилармон аёллар сафи икки баробар 
кенгайиб, ўз бизнесини йўлга қўйган тадбир-
кор хотин-қизлар сони 205 мингдан ошди. 
Биргина 2023 йилда 279 мингдан зиёд тад-
биркорлик лойиҳасига 13 триллион сўмдан 
ортиқ кредит, қарийб 57 минг хотин-қизга 
салкам 300 миллиард сўм субсидия ажра-
тилди. 200 мингга яқин аёл касб-ҳунар ва 

 тадбиркорликка ўқитилди. 400 мингдан ор-
тиқ хотин-қиз иш билан таъминланди.

Аёл-қизларнинг ижтимоий ҳимоясини 
таъминлашдаги яна бир муҳим жиҳат — уй-
жой билан таъминлаш масаласи. Хотин-қиз-
ларга ажратилган 6 триллион сўмлик ипотека 
кредити ҳисобидан 25 мингдан зиёд оила ўз 
уйига эга бўлди. 6200 аёлга уй-жой шароити-
ни яхшилаш ва кредитнинг бошланғич бада-
лини тўлаш учун 200 миллиард сўм субсидия 
ажратилди. Бу имконият аёлларнинг ҳаётини 
янада файзли қилишда муҳим омилдир. Зеро, 
бир аёлнинг уйли бўлиши бир оила обод бўл-
ганини, унинг бағрида вояга етаётган фар-
зандлар учун зарур шароит яратилганини 
англатади. Табиийки, бу оила устуни — эр-
какларнинг оиласи, фарзандлари тақдиридан 
хотиржам бўлиб, ўз соҳасида самарали ишла-
ши учун ҳам катта қулайлик яратади.

Юртимизда гендер тенгликни таъминлаш, 
аёллар манфаатини ҳимоялаш борасида эри-
шилаётган натижалар — катта ютуғимиз. Бу 
жабҳадаги ишларимиз нафақат халқимиз, балки 
халқаро ҳамжамиятнинг ҳам эътирофига сазо-
вор бўлаётир. Натижада жаҳон ҳамжамияти-
нинг мамлакатимиздаги ислоҳотларга қизиқиши 
ортиб бормоқда. Кейинги йилларда юртимизда 
халқаро аҳамиятга молик йирик анжуманлар 
ташкил этилаётгани фикримиз тасдиғидир.

Шу йил 13-14 май кунлари Самар-
қандда бўлиб ўтадиган нуфузли халқаро 
анжуман — “Хотин-қизларнинг иқти-
содий, ижтимоий ва сиёсий ҳуқуқ ҳамда 
имкониятларини кенгайтириш масалала-
рига минтақавий ёндашув” мавзусидаги 
биринчи Осиё хотин-қизлари форуми ҳам 
шундай тадбирлардан.

Ушбу нуфузли халқаро анжуманни 
ташкил этиш ташаббуси БМТ Бош Ас-
самблеясининг 78-сессиясида Президен-
тимиз томонидан илгари сурилган эди. Бу 
ташаббуснинг БМТ ва минтақа давлатлари 
томонидан кенг қўллаб-қувватлангани Ўз-
бекистондаги инсон манфаатларига йўнал-
тирилган ислоҳотларнинг яна бир халқаро 
эътирофи бўлди.

Икки кун давом этадиган форумда хо-
тин-қизларнинг фан, таълим ва инновацион 
фаолиятдаги иштироки ҳамда рақамли тех-
нологиялардан фойдаланиш, ҳозирги глобал 
иқтисодиётда аёлларнинг иқтисодий имко-
ниятларини кенгайтириш орқали камбағал-
ликни камайтириш, тадбиркорлик, етакчилик 
ва инновацияларга жалб этиш каби долзарб 
масалалар муҳокама қилинади. Ўзаро тажри-
ба ҳамда фикр алмашилади. Барқарор ривож-
ланиш мақсадларига эришишда хотин-қиз-
ларнинг иштироки кўриб чиқилади.

Мамлакатимизда оила, аёллар ва болалар-
ни ҳар томонлама қўллаб-қувватлашга қара-
тилган дастур ва лойиҳалар давлатимиз раҳ-
барининг “Миллий сиёсатимиз марказида 
турадиган энг эзгу мақсад — оилалар мус-
таҳкамлигини, аёлларимизнинг ҳуқуқий 
ҳимояси ва осойишта ҳаётини таъминлаш-
дан иборат” деган сўзларининг амалий нати-
жаси, яққол исботи бўлаётгани қувонарли.

Жамиятда гендер тенгликка эришиш бо-
расидаги ана шундай хайрли ишлар, халқаро 
алоқалар халқимизнинг демократик давлат, 
эркин фуқаролик жамияти барпо этишдек 
эзгу ниятларини рўёбга чиқариш, юртимиз 
тараққиётини янада юксалтиришда муҳим 
замин бўлади.

Газ ва электр энергияси тармоқлари иқтисодиёт ривожи, ҳаёт сифатини 
таъминлайдиган асосий манбалар бўлгани боис, доимий ислоҳотларга зарурат бор. 

Нархлар ошиши ҳам айнан ушбу ислоҳотларнинг бир қисмидир.

2024 йил 11 май, 91-сон
4

Бу ҳолат мамлакатимизда асримиз авва-
лиданоқ сезила бошлаган эди. Бундай ша-
роитда деҳқонларимиз меҳнати, бой таж-
рибаси билан ҳамда илм-фан ютуқларига 
таяниб, табиат инжиқликларини енгиши 
даркор. Бинобарин, “Ўзбекистон — 2030” 
стратегиясида сув ишлатиш самарадорли-
гини 25 фоиз ошириш, қишлоқ хўжалиги 
экинларини суғоришда сув тежайдиган тех-
нологиялар билан қамраб олинган ернинг 
умумий майдонини 2 миллион гектарга ет-
казиш, тупроқ қопламали каналларни бетон 
қопламага ўтказиш каби вазифалар белги-
лангани бежиз эмас.

Илмий тадқиқотларга кўра, ғўза нави, туп-
роқ ва иқлим шароитига нисбатан ўсимликда 
бир грамм қуруқ модда тўпланиши учун 400-
800 грамм сув сарфланади. Бир гектар ғўза 
1-2 чинбарг чиқарганда бир кеча-кундузда 
10-12 куб метр, шоналаш ва ҳосил тугиш дав-
рида 80-90, ҳатто 100-120 куб метр, кўсаклар 
очилиши пайтида эса ўртача 30-40 куб метр 
сувни буғлатади. Шу боис, суғориладиган 

Янгича тизим

Бугуннинг гапи

Аҳоли истеъмолчилари учун электр энергия-
сида ойига 200 кВт/соатгача, газ бўйича мартдан 
октябргача, Қорақалпоғистон ва Хоразм вилоя-
тида эса мартдан сентябргача 100 куб метргача 
миқдор ижтимоий норма этиб белгиланди. Шу-
нингдек, газ бўйича иситиш мавсумида ноябр-
дан февралгача, Қорақалпоғистон ва Хоразм 
вилоятида эса октябрь-февраль оралиғида 500 
куб метргача миқдор ижтимоий нормани ўз ичи-
га олади. Шунда аҳоли учун 1 кВт/соат электр 
энергияси нархи 295 сўмдан 450 сўмга, 1 куб 
метр газ 380 сўмдан 650 сўмга ошди. Ижтимоий 
нормадан ортиғининг нархи истеъмол ҳажмига 
қараб тарифлар бўйича ошиб бораверади. 

Муқобил энергиядан фойдаланиш, 
яъни хонадонларга қуёш панеллари ўр-
натиш электр энергиясини тежашда энг 
мақбул ечимлардан биридир. Қуёш па-
неллари орқали электр қуввати ишлаб 
чиқарилганда атроф-муҳитга ҳеч қандай 
зарарли газлар чиқмайди. Энг асосийси, 
қуёш панеллари хонадон эгасини тўлов-
лардан озод қилиб, хонадонни узлуксиз 
электр энергияси билан таъминлаш имко-
нини беради. 

Муқобил энергиядан фойдаланиш аҳоли 
учун ҳар томонлама фойдали. Жумладан, 
Президентимизнинг 2023 йил 16 февралда-
ги “2023 йилда қайта тикланувчи энергия 
манбаларини ва энергия тежовчи техноло-
гияларни жорий этишни жадаллаштириш 
чора-тадбирлари тўғрисида”ги қарорига 
кўра, қуёш панеллари ёрдамида хонадо-
нини электр энергияси билан таъминлаган 
жисмоний шахслар 3 йил, тадбиркорлик 
субъектлари эса 10 йил давомида ер ва 
мулк солиғидан озод этилади. Ўз навбати-

Хўш, бу ўзгаришларга зарурат бормиди? 
Албатта, бор эди. Сабаби, Ўзбекистонда газ ва 
электр энергияси нархи охирги марта 2019 йил 
август ойида ошганди. Узоқ вақт ўзгаришсиз 
қолган нархга аҳоли кўниккан ва энди кескин 
ошгандек туюлиши табиий. Аҳоли томони-
дан истеъмол қилинган электр энергиясининг 
амалдаги тарифлари ва ҳақиқий таннарх ўрта-
сидаги тафовутни қоплаш учун давлат томони-
дан субсидиялар ажратиб келинади. Кўриниб 
турибдики, эски тарифлар ҳақиқий таннархни 
қопламайди ва бу соҳалар субсидиялар эвазига 
фаолият юритиб келмоқда. 

Аслида, давлат бюджетидан бу соҳаларга 
субсидиялар янги ишлаб чиқариш ва узатиш 
қувватларини яратиш учун берилади. Бусиз 
тармоқлар янгиланмайди, газ ва электр энер-
гиясини ишлаб чиқариш кўпаймайди, узилиш-
лар сони ва муддати кундан кунга ортиб бора-
веради. 

Янги белгиланган нархлар эвазига истеъ-
мол ва ҳақиқий таннарх ўртасидаги тафовут 

 босқичма-босқич бартараф этилади ҳамда кел-
гусида асосий эътибор тизим инфратузилма-
сини модернизация қилишга қаратилади. Ана 
шунда давлат бюджетидан субсидия ажратили-
шига ҳам ҳожат қолмайди. Албатта, бунга аста-
секин бўлса-да, эришилади.

Шу вақтгача электр энергияси учун белги-
ланган 295 сўмлик тариф билан Ўзбекистон 
230 та давлат ичида энг нархи паст тарифли 
15 та давлат қаторига кирарди. Бундан ҳам 
пастроқ тарифлар Бутан, Ироқ, Сурия, Судан, 
Ливия, Эфиопия каби давлатларда бор. 

Мисол учун, қўшни Қозоғистонда ўртача 
300 кВт/соат электр энергиясини ишлатувчи хо-
надон 1 кВт/соат учун ўртача 790 сўм тўлайди, 
яъни биздагидан икки баробар қиммат. Маълу-
мотларга кўра, Саудия Арабистонида хонадон-
лар учун электр энергияси тарифи истеъмол 
даражасига қараб ўзгариб боради. Аҳолининг 
истеъмол даражаси ошгани сайин электр энер-
гияси тарифлари ҳам ошиб бориши тизими жо-
рий қилинган. 

Бугунги кунда газ ва электр энергиясига 
эҳтиёж тобора ортиб бораётир. Аҳоли сони 
ошиши, турли соҳалардаги янги лойиҳалар, 
тадбиркорлик ривожланаётгани, йирик қувват-
ли корхоналар ишга тушиши ва ишлаб чиқариш 
кўлами кенгаяётгани бу ресурсларга талабни 
янада кўпайтирмоқда. 

Биргина электр энергиясида аҳоли истеъ-
моли ўсишини Навоий вилояти бўйича таҳлил 
қиладиган бўлсак, 2014 йил давомида вилоят-
даги 141 минг 860 аҳоли 185 миллион кВт/соат 
электр энергияси истеъмол қилиб, бир хонадон-
га ўртача 108 кВт/соат тўғри келган. 

2019 йилда 166 минг 812 аҳоли 249 миллион 
кВт/соат электр энергияси сарфлаган ва бир хо-
надонга ўртача 124 кВт/соатни ташкил этган. 
2023 йилда эса 263 минг 962 аҳоли 456 миллион 
кВт/соат электр энергияси истеъмол қилиб, ҳар 
бир аҳоли хонадонига ўртача 165 кВт/соатдан 

Ижтимоий ҳимоя миллий агент-
лиги маълумотига кўра, газ ва электр 
энергияси тарифлари оширилиши му-
носабати билан 1,5 миллионга яқин 
муҳтож оилага ёрдам кўрсатилади. 
Дастлаб камбағаллик чегарасини 
аниқлаш учун фойдаланиладиган ми-
нимал истеъмол харажатлари янги-
ланди. 1 миллионга яқин фуқаро учун 
энг кам пенсия ва нафақа миқдорлари 
оширилди. 

Шунингдек, иситиш мавсумида 
ижтимоий ҳимоя ягона реестри ор-
қали болалар нафақаси ва моддий ёр-
дам тайинланган оилаларга қўшимча  

270 минг сўм миқдорида бир мар-
талик компенсация ажратилади. Бу 
орқали кам таъминланган қарийб 1,5 
миллионга яқин оиланинг ижтимоий 
ҳимояси яхшиланади. Ушбу компен-
сация “маҳалла еттилиги” хулосаси 
асосида реестрга киритилмаган яна 
200 мингдан ортиқ эҳтиёжманд оила-
га ҳам тўлаб берилади. 

Иситиш мавсумида кам таъмин-
ланган оилаларни қўллаб-қувватлаш 
мақсадида уларнинг электр ва газ бў-
йича ижтимоий меъёрдан ошган ха-
ражатлари қисман қоплаб берилиши 
ҳам кўзда тутилган.

Тизимда “ақлли ҳисоблагич”лар жорий 
этилиши аҳолининг газ ва электр энергияси 
сарфи ва тўловидаги мавжуд муаммоларга 
барҳам берди. Айниқса, қарздорлик энг 
оғриқли масалалардан эди. Газ ёки электр 
тармоқлари идораларида сарсон бўлиб, 
тўловлардаги фарқ ёки қарздорлик бўйича 
мутасаддилар билан зиддиятларга бориб 
юрган вақтларимиз ортда қолди. Энди эса 
қарздормисиз, “ақлли ҳисоблагич” хонадо-
нингизни тармоқдан узади.

Ҳар бир хонадонда ушбу манбалардан 
фойдаланганда тежамкорликка эътибор қа-
ратиш муҳим. Тўғриси, айрим ҳовли ёки хо-
надонларда кундузи зарурат бўлмаганда ҳам 

УЗОҚ ВАҚТ ЎЗГАРМАГАН НАРХ

ЭҲТИЁЖМАНДЛАРГА 
ЁРДАМ БЕРИЛАДИ

ҚУЁШЛИ ХОНАДОНТАЛАБ КУНДАН КУНГА ОШМОҚДА

ИЛМИЙ ЁНДАШУВ
ҲАР БИР СОҲА ТАЛАБ ЭТАЁТГАН ЖАРАЁН 

Қишлоқ хўжалиги, хусусан, унинг муҳим тармоғи бўлган 
пахтачиликда аҳамиятга молик ишлар қилинмоқда. Шу билан 
бирга, соҳада ечимини кутаётган муаммолар ҳам йўқ эмас. 
Шулардан бири суғориш мавсумида сув етишмаслигидир.

ҳар бир пайкалда суғориш муддати ва меъ-
ёрини ҳудуднинг сув билан таъминлангани, 
тупроқ хусусияти ҳамда сизот сув чуқурли-
ги, минераллашувини қатъий ҳисобга олиш 
лозим. Чунки ўсимлик тупроқдаги сув билан 
ўзига керакли макро ва микроэлементларни 
ўзлаштиради. Фотосинтез жараёни ҳам айнан 
обиҳаёт орқали кечади. Бу шартлар ғўзанинг 
меъёрида ўсиши, эртаки ва мўл ҳосил тўпла-
нишини таъминлайди.

Тажрибали сувчилар биринчи суғоришни 
кўпинча ғўза барги тўқ яшил тусга киришига 
қараб бошлайди. Илмий-тадқиқот институт-
лари тавсияси асосида иш юритганда эса ғў-
зани биринчи суғориш муддати тупроқнинг 
намлик даражасига қараб аниқланади.

Вегетация даврида ғўзани керагидан ор-
тиқча суғориш зарарли. Ваҳоланки, бу ай-
рим фермер хўжаликларида кузатиладиган 
ҳолат. Натижада ортиқча сув ичган ғўза ҳо-
сил тугунчаларини тўкиб юборади ва ғовлай 
бошлайди, сақланиб қолган кўсаклар эса кеч 
очилади. Демак, ҳосилдорликни ошириш 

учун ғўзани маромида суғориш, чанқатиб 
қўймаслик ёки керагидан ортиқча суғормас-
лик зарур.

Суғориш муддати енгил тупроқда ғўза гул-
лашигача 12-14 соат, ўрта ва оғир тупроқда 
14-16, гуллаш даврида эса шунга мос равиш-
да 16-18 ва 18-20 соатдан ошмаслиги лозим. 
Бир гектар ғўзани суғоришда сарфланадиган 
умумий сув миқдори ёки мавсум нормаси 

ўсимлик кўкариб чиққанидан шоналагунгача 
6-10 фоиз, шоналашдан гуллагунгача 12-16 
фоиз, гуллашдан етилгунгача 50-60 фоиз ва 
етилиш даврида 16-20 фоизни ташкил этади.

Ҳар бир суғоришдан кейин ғўза қатор 
ораси тупроқ етилиши билан кесак ҳосил 
бўлмай, майин культивация қилиниши керак. 
Бу тупроқда тўпланган намликни узоқроқ 
сақлашга олиб келади. Қолаверса, эгатлар 

қисқалиги экин майдонининг бир текис нам-
ланиши ва сув тежамкорлигига яхши таъсир 
қилади.

Шуни инобатга олиб, сувни яхши ўтка-
задиган ўтлоқ ва енгил қумоқ тупроқда ғўза 
қатор оралари 60 сантиметр майдонда эгат-
лар узунлиги 60-70 метрдан, сувни суст ши-
мадиган, оғир тупроқли ерда эса 70-90 метр, 
қатор оралари 90 сантиметр бўлган майдон-
ларда эса тегишли равишда 80-90 ва 90-100 
метрдан ошмаслиги керак. Қия, ирригация 
эрозияси рўй берадиган ҳудудларда эгатлар 
узунлиги 50-60 метр бўлса, етарли.

Қишлоқ хўжалигида фойдаланилаётган 
сув ресурсларининг аксарият қисми қўшни 
мамлакатларда шаклланади. Шу боис, ис-
теъмол қилинаётган ҳар бир куб метр сувдан 
самарали фойдаланиш шарт. Хорижда, ма-
салан, Испанияда бир гектар майдонда пах-
та етиштириш учун 4-5 минг куб метр сув 
ишлатилади. Ўзбекистонда эса бу миқдор 
6-7 минг, ҳатто 12 минг куб метрни ташкил 
этаётган ҳолатлар мавжуд. Бунда оқова сув-
нинг канал, тўғон ва суғориш тизимлари ор-
қали далага етиб боргунча буғланиши ҳам 
ҳисобга олинган.

Испанияда сув пахта даласига махсус 
омборлардан труба орқали келтирилади. 

Исроилда эса сув резервуарларидан шланг 
орқали ғўзани томчилатиб суғориш учун 
етказиб берилади. Бу мамлакатларда ғўзани 
суғориш учун сув лимит билан тарқатилади. 
Бир гектар ғўзани суғориш учун 4-5 минг куб 
метр сув ажратилади. Қайси фермер бундан 
кўп сарфласа, ўз ҳисобидан пул тўлайди. Бу 
тажрибани бизнинг шароитимизда ҳам қўл-
лаб кўрсак бўлади. Бунда сув таъминоти кам 
бўлган Ғузор, Жарқўрғон туманлари ҳамда 
Фарғона вилоятидаги айрим ҳудудлар ерини 
тажриба қилиш мумкин.

Мамлакатимизда келгуси олти йилда ме-
лиорация объектлари қуриш ва реконструк-
ция қилиш натижасида суғориладиган ерда 
шўрланган майдонни 1,7 миллион гектаргача 
камайтириш, ирригация тизимини модерни-
зация қилиш ҳамда бетон қопламали канал-
лар улушини 46 фоизгача ёки 13,2 минг кило-
метрга ошириш кўзда тутилган. Шунингдек, 
кучли ва ўрта шўрланган суғориладиган май-
донни 430 минг гектаргача, ер ости сув сатҳи 
муаммоли ҳолатда бўлган майдонни 773,4 
минг гектаргача камайтириш, камида 100 та 
йирик сув хўжалиги объектини автоматлаш-
тирилган бошқарув тизимига ўтказиш режа-
лаштирилган.

Ренат НАЗАРОВ,
Ўзбекистонда хизмат кўрсатган 

қишлоқ хўжалиги ходими,

Жўрахон АБДУЛЛАЕВ,
Қишлоқ хўжалигида билим ва 

инновациялар миллий маркази
бўлим бошлиғи

Ғолиб АБДУСАЛОМОВ,
“Янги Ўзбекистон” мухбири

тўғри келган. Бундан кўриниб турибдики, йил-
дан йилга аҳолининг электр энергия сарфи ор-
тиб бормоқда. 

Газ ва электр энергияси тармоқлари иқтисо-
диёт ривожи, ҳаёт сифатини таъминлайдиган 
асосий манбалар бўлгани боис, доимий исло-
ҳотларга зарурат бор. Нархлар ошиши ҳам ай-
нан ушбу ислоҳотларнинг бир қисмидир. 

Бошланиши 1-бетда

Кун ғарбга оғган. Бир неча 
кундан буён қистови 
тугамаётган ижара пулини 
узиш учун “калбобо”ни излаб 
йўлга тушдим. Бир оз олдин 
севaлаб ўтган ёмғирдан 
сўнг ёқимли ҳаво димоқни 
ачиштиради. Уйидан чаён 
чиққандай шаҳар кўчаларида 
одам зич. Кимдир бола-чақасини 
айлантиради, яна кимдир анча 
йилдан бери пойтахтга қадам 
босмаган қариндошларига 
улкан-улкан бинолар ҳайратини 
улашади. Одамзод қизиқ, 
кимдир шаҳарга талпинса, 
яна кимдир ковушини бир 
неча ойга қолмасдан қишлоққа 
тўғрилайди. 

чироқ ёки бошқа ускуналар ёниқ ҳолда қол-
дирилганига кўп гувоҳ бўлганмиз. Тежамкор 
хонадонга нарх ошгани унчалик ҳам сезил-
майди. Аввал ортиқча сарфларга йўл қўйган 
фуқаролар эса энди бу масалага масъулиятли 
бўлиши талаб этилади. Акс ҳолда, чўнтакка 
зиён.

— Аввалги техника воситалари билан 
ҳозирги ускуналар энергия сарфи бўйича 
фарқ қилади, яъни анча тежамкор. Мисол 
учун, тежамкор бир дона чироқнинг сарф 
қуввати 10, телевизорники 2,5, совиткични-
ки 3 баробар камайган, лекин бир хонадон-
нинг ойлик истеъмоли ўртача 2,2 баробар 
ортган. Навоий вилоятида 263 минг 693 

аҳолига жорий йилнинг апрель ойида 517 
минг 753 кВт/соат, яъни ўтган йилнинг шу 
даврига нисбатан 26 минг 283 кВт/соат кўп 
электр энергияси етказиб берилган. Таҳлил-
лар шуни кўрсатадики, ойига 1000 кВт/соат, 
5000 кВт/соат ва ҳатто ундан ортиқ истеъ-

мол қиладиган хонадонлар ҳам талайгина. 
“Бунинг асосий сабаби истеъмол ма-

даниятининг йўқлиги, беҳуда ва ортиқча 
сарфга йўл қўйилишидир”, дейди “Ҳудудий 
электр тармоқлари” АЖ Навоий ҳудудий 
филиали раҳбари Бобур Исломов.

ФОЙДА ҲАМ, ЗИЁН ҲАМ 
ЎЗИМИЗГА БОҒЛИҚ

ТЕЖАМКОР ХОНАДОНГА 
НАРХ ОШГАНИ СЕЗИЛМАЙДИ

Юртимиз энергетика тизими исло-
ҳотларнинг янги босқичига кирди. Газ ва 
электр энергияси нархлари ошиши эса 
ушбу тармоқлар узлуксиз ишлаши, инф-
ратузилма янада яхшиланишига хизмат 

қилади. Муҳими, аҳоли ҳам ўз ўрнида ис-
теъмол маданиятига қатъий амал қилиб, 
беҳуда ва ортиқча сарфларга йўл қўймаса, 
ушбу тармоқларнинг узлуксиз ва барқарор 
ишлашига, соҳалардаги мавжуд муаммолар 
бартараф этилишига ҳисса қўшган бўлади.

да, жисмоний шахслар қуёш панелларини 
3 йил муддатга фоизсиз, бўлиб тўлаш шар-
ти билан сотиб олиши, тижорат банклари 
томонидан ажратиладиган кредитлардан 
фойдаланиши мумкин. Бунда 5 кВт.гача 
бўлган қисмига бўлиб тўлаш имтиёзлари 
берилади. 

Бундан ташқари, фуқаролар ўз хона-
донларига ўрнатилган қуёш панелларидан 
ишлаб чиқарилган электр энергиясининг 
ортиғини давлатга сотиб, даромад ҳам қи-
лиши мумкин. 

Мамлакатимизда педагогика фанини ривожлантириш тарбия ва ўқитиш усуллари, 

инновацион таълим ресурслари, илм-фан ва ишлаб чиқариш уйғунлигини таъминлаш, 
шунингдек, иқтисодиётнинг ҳудудлардаги реал секторига чуқур касбий билим ва 

кўникмаларни эгаллаган ходимларни тайёрлашга хизмат қилмоқда.
2024 йил 11 май, 91-сон

Илм-фан тараққиёти

ЭҲТИЁЖМАНДЛАРГА 
ЁРДАМ БЕРИЛАДИ

Бугун аксарият ёшларнинг қўлидан энер-
гетик ичимлик тушмайди. Мактаб ўқувчи-
ларидан тортиб, ишдан чарчаган, кам ухла-
ган, шунчаки чанқаганнинг ҳам қўлида шу 
ичимлик. Дўконларда оддий сув, шарбат ёки 
газли ичимликдан кўра энергетик ичимлик-
ларнинг бозори чаққон, турли-туманидан 
тахлаб ташланган.

Мутахассислар ушбу турдаги маҳсулот-
ларнинг инсон саломатлигига яхшигина сал-
бий таъсири борлигидан огоҳлантирмоқда. 
Қатор давлатларда бундай ичимликка чек-
лов, тақиқлар қўйиляпти. Шунга қарамай, 
маълумотларга кўра, энергетик ичимликлар 
бозори йилига 13-15 фоиз кенгайиб бормоқ-
да. Асосий истеъмолчилар 18-35 ёшлилар. 
Баъзи мамлакатларда эса ҳатто 12 ёшдан 
энергетик ичимликлар истеъмол қила бош-
лашади.

16 ёшли боланинг ўлимига 
сабаб бўлган

“Қувватбахш” ичимликлар илк бор 1960 
йилда Японияда дори сифатида яратилган. 
Кейинчалик Европа ва АҚШда бизнесменлар 
ушбу маҳсулотни оммалаштириш учун тар-
кибига бир қанча кимёвий моддалар қўшган.

2014 йилга келиб, ЖССТ ўсмирлар ўр-
тасида энергетик ичимликлар кўп истеъмол 
қилинаётгани юзасидан хавотирли баёнот-
ларини эълон қила бошлади. 2017 йили эса 
АҚШда 16 ёшли ўсмирнинг ўлимига кўп 
миқдорда энергетик ичимлик истеъмоли са-
баб бўлгани маълум қилинди.

Жаҳон шифокор ва диетологлари “қув-
ват беради”, дея иддао қилинувчи бундай 
ичимликларнинг нафақат бола ёки ўсмир, 
ҳар қандай организм учун ўта зарарли, 
ҳатто ҳалокатли эканини қатъий таъкид-
ламоқда. Шунга қарамай, нафақат юрти-
миз, балки бутун дунёда бундай энергай-
зерларга талаб тобора ошяпти. Талаб бор 
жойда эса, албатта, таклиф бўлади. Хўш 
энергетик ичимликлар нима ўзи? Улар 
ростдан ҳам қувватбахшми, таркиби ни-
малардан иборатки, бунчалик ваҳимага 
сабаб бўлса?!

— Энергетик ичимликлар таркибида-
ги кўп миқдордаги кофеин юрак ва қон 
томирларда жиддий муаммолар келтириб 
чиқаради, ғайритабиий юрак ритми, юрак 
уриш тезлиги, артериал қон босимининг 
ошишига сабаб бўлади, — дейди олий тои-
фали шифокор Насиба Иброҳимова. — Ко-
феин ҳар қандай энергетик ичимликнинг 
кучли таъсирга эга таркибий қисми. У 

Тошкент давлат педагогика университе-
тининг янги кампуси 20 минг талабага мўл-
жалланган ўқув бинолари, 5 минг кишилик 
ётоқхона, 300 ўринли боғча, 616 ўринли мак-
таб, 588 ўринли академик лицей, замонавий 
спорт комплекси, маданият саройи, амфитеатр 
ва бошқа объектларни ўз ичига олади. Хориж-
даги юқори рейтингли олийгоҳлар тажрибаси 
асосида “боғча — мактаб — университет” ях-
литлигида инновацион педагогик кластер таш-
кил этиш режалаштирилган.

Бугун педагогларга мамлакатимиздаги 
илғор куч сифатида эътибор қаратилиб, янги 
Ўзбекистонни барпо этувчилар сафида кў-
рилмоқда. Шу боис, ўқитувчиларни касбий 
фаолияти билан боғлиқ бўлмаган ишларга, 
жумладан, ҳудудларни ободонлаштириш ва 
қишлоқ хўжалиги юмушларига жалб этиш 

қатъиян тақиқланди. Жорий йилнинг 1 фев-
ралидан “Педагогнинг мақоми тўғрисида”ги 
қонун кучга кирди. 

Ўқув жараёнида педагогика фанини ривож-
лантиришнинг тарихий асослари, замонавий 
эҳтиёж ва истиқбол стратегиялари, шунинг-
дек, таълим-тарбия уйғунлигини таъминлаш 
муҳим вазифалардан. Шу боис, мамлакати-
мизда педагогика фанини ривожлантириш 
тарбия ва ўқитиш усуллари, инновацион таъ-
лим ресурслари, илм-фан ва ишлаб чиқариш 
уйғунлигини таъминлаш, шунингдек, иқтисо-
диётнинг ҳудудлардаги реал секторига чуқур 
касбий билим ва кўникмаларни эгаллаган хо-
димларни тайёрлашга хизмат қилмоқда.

Педагогика фани тараққиётининг замона-
вий йўналиш ва натижаларини таҳлил қилар 
эканмиз, унинг мазмунида миллий ва умум-
инсоний қадриятлар уйғунлигини кўриш 
мумкин. Бугун мактаб ўқувчилари ўртасида 
функционал саводхонликни шакллантириш 
учун ўқитувчининг тайёргарлиги ниҳоятда 
зарур. Рақобатга бой замонавий таълим муҳи-
тида инсон ресурслари сифати кўп жиҳатдан 
жамият рақобатбардошлигини белгилайди.

ХХI асрнинг биринчи чорагида таълим-
нинг рақамли трансформациясини таъмин-
лаш, рақамли технологиялар интеграцияси-
га эришиш, масофавий ўқитиш ва онлайн 
платформаларни интенсив яратиш, таълимни 
индивидуаллаштириш ва виртуал реаллик 
асосида билим бериш имкониятини кенгай-
тиришга эҳтиёж катта. Глобал ривожланиш 
билан бирга педагогика фанини ўқитиш си-
фатини оширишда ментал соғлиқни сақлаш, 
стрессни бошқариш ва тартибга солиш, ўзи-
ни рефлекциялаш ва бошқариш қобилиятини 
ривожлантириб бориш ҳамда психологик ҳо-
латни соғломлаштиришга дидактик ёндашув 
муҳим.

Шу боис, кўп маданиятлилик шароитида 
толерантлик ва бағрикенгликни таъминлаш, 
ўқитиш жараёнига маданий хилма-хилликни 
интеграциялаш, халқаро ҳамкорлик ва таж-
риба алмашиш, таълим парадигмаларини ўз-
гарувчан дунёга мослаштириш бўйича илмий 
тадқиқотлар сони ҳамда сифати ошди.

Тошкент давлат педагогика универси-
тети илмий-педагогик жамоаси узлуксиз 
таълим ва педагогнинг касбий тайёргарли-
гини ривожлантириш — янги технология ва 
ўқитиш усулларини қўллаш, ўқитишнинг 
янги форматлари, ўзаро ишонч ва педагогик 
ҳамкорлик, ўзини намоён қилиш учун қулай 
дидактик микромуҳит яратишга ҳисса қўш-
моқда.

Умумдидактик тенденциялар мажмуаси-
да ўзини ўзи ривожлантириш ва тарбиялаш 
траекториясига динамик устуворлик берил-
моқда. Бу йўналишнинг асосий вазифаси 
шахсда ахлоқий фазилатлар билан бир қа-
торда интеллектуал кўникма, ғоя, тушунча, 
назарий билимларни бойитишдан иборат.

Рационалистик тенденциялар амалий на-
тижадорлиги ва вертикал мобиллигини таъ-

минлашда таълим орқали инсоннинг турли 
вазият ва шароитларга мослашувига эри-
шишга устуворлик берилади.

Феноменологик тенденциялар интегра-
тив мазмунини илғор тажрибалар ҳисобига 
интенсив кенгайтиришда гуманистик қараш-
ларга асосланиб, ўқув жараёни инсоннинг қи-
зиқиши, мойиллиги ва қобилиятини ҳисобга 
олган ҳолда олиб борилади.

Трансформацион тенденцияларда эса 
таълим-тарбия, умумийлик ва хусусийлик, 
умумбашарийлик ва миллийлик жараёни пе-
дагогик ўзгаришлар катализатори орқали таъ-
лимни хусусийлаштиришга ўтиш ҳамда ўқи-
тишда сунъий интеллектдан фойдаланишга 
устуворлик берилади.

Педагогиканинг интегративлик имконият-
ларидан рационал фойдаланишда аниқ, та-
биий, фундаментал ва ижтимоий-гуманитар 
фанлар мазмунини педагогикага динамик 
трансформациялаш асосида кадрлар тайёр-
лашга эътибор қаратилади.

Мана шу вазифаларни уддалашга Тошкент 
давлат педагогика университетининг илмий 
ва моддий-техник базаси тўлиқ сафарбар 
қилинган. Университетни ривожлантириш 
стратегияси ва мақсадли кўрсаткичлари аниқ 
белгилангани ҳамда илмий жамоа имконият-
ларидан унумли фойдаланиш натижасида 
охирги бир йилда илмий салоҳият 38 фоиздан 
60 фоизга кўтарилди. Олий таълим муасса-
сасида фан докторлари 62, фан номзодлари 
эса 386 нафарга етди. Натижада университет 
мамлакатимиздаги 30 та олий таълим муасса-
саси қаторида барқарор ривожланиш мақсад-
ларини амалга оширишда ОТМлар таъсирини 
баҳоловчи THE Impact Rankings халқаро рей-
тингидан жой олди. Энг муҳими, QS World 
University Rankings: Asia 2023 рейтингида 
Тошкент давлат педагогика университети 
кучли ОТМлар қаторидан ўрин эгаллади.

Барно АБДУЛЛАЕВА,
педагогика фанлари 
доктори, профессор

Баҳорнинг сўнгги ойи бошланди. Кунлар исияпти. Табиийки, 
бундай ҳавода одам чанқайди, ичимлик билан чанқоғини 
босишга ҳаракат қилади. Курсдошлар билан университет 
яқинидаги дўконга сув олишга кирдик. 2-3 яшар болакайнинг 
“Қувват беяди!” деган гапи қулоғимга чалинди. Болакай 
онасининг ҳайрон қараб турганини кўриб, “Ойижон, 
менга ҳам шундан олиб бейинг, менам кучли бўламан”, 
дея чуғурлади ўз тилида. Онаси эртага олиб беришини 
айтиб, болани юпатганча дўкондан чиқиб кетди. Бу пайтда 
дўкондаги телевизорда энергетик ичимликлар рекламаси 
қўйилаётган эди. “Ана сизга рекламанинг кучи”, деб қўйдим 
ичимда. “Кучга тўл, қувватга бой бўл, тетиклаш!” каби ундову 
таъкидлар билан қайта-қайта реклама қилинаётган бу 
маҳсулот менинг ҳам эътиборимни тортди.

Мансурбек ЖАББОРОВ,
“Янги Ўзбекистон” мухбири

организмни энергия сарфлашга сафарбар 
қилувчи психотроплар, ўрганиб қолишга 
олиб келувчи моддалар қаторига киради. 
Этанол билан кофеинли ичимликлар ис-
теъмоли суюқлик ҳайдаш кўрсаткичини 
икки баробар оширади. Бу эса буйракнинг 
зўриқиши, вақт ўтиши билан буйрак етиш-
мовчилигига олиб келади. Хотиранинг 
сустлашиши ва интеллектуал фаолликнинг 
пасайиши кузатилади. Аста-секин бу бел-
гилар кучайиб боради. Кофеин ошқозон 
шираси ишлаб чиқарилишини кучайти-
ради. Бу эса, ўз навбатида, ошқозон-ичак 
фаолиятида ёмон оқибатларга олиб кели-
ши мумкин. Энергетик ичимликлар тар-

кибий қисми бўлган аксар моддаларнинг 
организмда тўпланишидан саратон ўсмаси 
ривожланишига сабаб бўлиши эҳтимоли 
мавжуд. Шунингдек, ушбу ичимликлар 
диабет ривожланишига, семизлик, талваса, 
тўсатдан ўлим каби хавфларга сабаб бўли-
ши мумкин.

Мутахассислар ваҳимаси 
қанчалик ўринли?

Америкалик тадқиқотчилар энергетик 
ичимликлар юракдаги QT интервали (юрак-
нинг электрик систоласи)ни ўртача 2 соатда 
10 миллисонияга оширади, деган хулосага 
келди. “Агар миллисонияларда ўлчанадиган 
ушбу вақт оралиғи ҳаддан ташқари узун ёки 

калта бўлса, юрак уришида жиддий ўзга-
ришлар юз беради. Бу эса ҳаёт учун хавфли 
бўлган аритмияга олиб келиши мумкин”, дея 
таъкидламоқда олимлар. 

— Энергетик ичимликлар таъсири ҳақи-
да гап кетганда плацебо эффектини ёддан 
чиқармаслик зарур, — дейди психолог Гу-
лираъно Эролова. — Сабаби, ичимлик рек-
ламаси таъсирида ичган инсон ўзини макси-
мал даражада тетиклангандай ҳис қилади. 
Чунки рекламада айнан шу жиҳатга урғу 
берилади. Оқибатда фақат шуни ичсам, 
қувват оламан, деган фикр пайдо бўлади ва 
ичимликка доимий қарамлик келиб чиқади. 
Ичганда эса онг остида “Бўлди, ҳаммаси 
жойига тушди, мен тинчландим, ҳолатим 
яхшиланди” деган алдамчи хотиржамлик 
уйғонади. Ваҳоланки, аслида, ундай бўл-
майди. Айниқса, бундай ичимликларга ўр-
ганиб қолиш натижасида ўсмирлар кўплаб 
асаб касалликларига чалиниши мумкин. 

Сабаби, бу ичимликлар инсонда стресс ҳо-
латини келтириб чиқаради. 18 ёшгача бўл-
ганларга бу ичимликни ичиш тақиқланади. 
Афсуски, мактаблар ёнидаги дўконларда 
болаларга бемалол сотилаётган ҳолатларни 
ҳам кўриш мумкин.

Бундай маҳсулотлар 
сотувида тақиқ мавжуд

Ҳозир дунёнинг қатор давлатларида 
бундай маҳсулотлар сотувига чеклов ўрна-
тилган. Масалан, аксарият мамлакатларда 
18 ёшга тўлмаганларга энергетик ичимлик 
сотиш ман қилинган. Дания, Туркия, Нор-
вегия, Исландия ва АҚШнинг айрим штат-
ларида улар савдоси бутунлай тақиқланган.

БААда бу ичимлик истеъмол қилувчи-

нинг минимал ёши 18 ёш эди. Қонунчиликка 
киритилган ўзгартиришларга биноан энди 
20 ёш деб белгилаш кутилмоқда. Қўшни 
Қирғизистонда мамлакат ҳудудига энергетик 
ичимликлар олиб кириш, ишлаб чиқариш ва 
сотишни тақиқловчи қонун лойиҳаси кўриб 
чиқилди. Депутатларнинг айтишича, тиббий 
амалиётда энергетик ичимликлар ичиш на-
тижасида юрак хасталиги ҳолатларига кўп 
гувоҳ бўлинган. Улар ҳозир қандли диабет 
билан касалланган болалар ҳам кўп, деган 
фикрда ва шу боис, лойиҳани биринчилар-
дан бўлиб маъқуллаган.

Юртимизда ҳам бу 
борада қонуний 
чекловлар амалда. 
Унга кўра, энергетик 
ичимликларни 18 
ёшга тўлмаганларга 
сотиш ман этилади. 
Шунингдек, бундай 
маҳсулотларни соат 
7:00 дан 22:00 га 
қадар реклама қилиш 
тақиқланган. Шунга 
қарамай, маҳсулотлар 
рекламасига чеклов 
қўйилмаган.

Усти ялтироқ, 
оқибати қалтироқ

Болалар ва ўсмирлар учун кофеин истеъ-
молини ҳафтада 60 миллиграммдан ошир-
маслик кераклиги таъкидланади. Битта 
энергетик ичимлик таркибида эса ўртача 
30 миллиграмм кофеин мавжуд. Ичимлик 
қадоғида 18 ёшга тўлмаганларга ичиш мум-
кин эмаслиги ёзилган бўлса-да, энергайзер-
лар рекламаси айнан шу ёшдаги болалар-
ни ўзига чорлаши шубҳасиз. Чунки айнан 
ўсмирликда тушкунлик, қувватсизлик, 
ўзига ишончсизлик каби ҳолатлар кўпроқ 
кузатилади. Шу боис, “қувватбахш”, “энер-
гия”, “тетиклик” ваъда қилаётган ичимлик 
обиҳаёт бўлиб кўриниши табиий. Бундай 
ичимликлар рекламасини экранларда на-
мойиш этишни тўхтатиш ва савдо шохоб-
чаларида кўзга ташланмайдиган расталарга 
қўйиш орқали кўп фожианинг олдини олиш 
мумкин.

Фарзандларимиз куч-қувватни кимёвий 
модда билан бойитилган ичимликдан эмас, 
табиий маҳсулотлардан олсин. Қолаверса, 
спорт билан мунтазам шуғулланиш ҳам 
одамни анча тетиклантиради, қўшимча 
қувват беради. Эрталабки бадантарбия эса 
кун бўйи яхши кайфият бағишлайди. Са-
ломатлик — бебаҳо бойлик. Бу бойликни 
асраб-авайлаш эса ўз қўлимизда.

Кун ғарбга оғган. Бир неча 
кундан буён қистови 
тугамаётган ижара пулини 
узиш учун “калбобо”ни излаб 
йўлга тушдим. Бир оз олдин 
севaлаб ўтган ёмғирдан 
сўнг ёқимли ҳаво димоқни 
ачиштиради. Уйидан чаён 
чиққандай шаҳар кўчаларида 
одам зич. Кимдир бола-чақасини 
айлантиради, яна кимдир анча 
йилдан бери пойтахтга қадам 
босмаган қариндошларига 
улкан-улкан бинолар ҳайратини 
улашади. Одамзод қизиқ, 
кимдир шаҳарга талпинса, 
яна кимдир ковушини бир 
неча ойга қолмасдан қишлоққа 
тўғрилайди. 

“Калбобо”нинг домига тушган “сахий” уй эга-
ларининг ҳар қадамда учраган эълонлари вилоят-
дан шаҳарни орзулаб келган унча-мунча одамни 
ўйлантириб қўяди. Бош суқишга жой бор, дея 
шукрни айтиб, ойлик пойлаб яшаётганлар учун 
маош бериладиган кун байрам ва аза: ўнг қўлинг 
билан пул олсанг, чап қўлинг билан уй эгасига 
узатасан. Шу каби хаёллар билан банкоматдан 
пул олар эканман, ортимда ҳассанинг тўқиллаши 
эшитилди. Олдинига эътибор бермадим. Шаҳар-
да ҳасса суянган одамлар анқонинг уруғи бўлса. 
Пул ола туриб, ўзимни бу овоз эшитилмаётганига 
ишонтириб, ортга ўгирилсам, ҳассага суянган 50 
ёшлар чамаси, сарғишдан келган, қотма, новча 
одам турибди.

— Телефонингизни бериб тура оласизми? — 
деди. 

Олдинига ёши катта бўла туриб, мени “сиз”-
лаши эриш туюлди, унинг ажин босган юзлари, 
униқиб кетган уст-бошини кўриб, бу киши, бал-
ки, шаҳарга янгидир, дея хаёлдан ўтказдим. Дўс-
тининг рақамини териб, телефонимни узатдим. 
Уларнинг гурунгидан бу одамнинг пулга муҳтож-
лиги кўриниб турарди. Узоққа бормади. Телефон-
ни менга узатар экан, нигоҳлари ер чизди. Бир 
дам квартиранинг пулини олиб бориш учун вақт 
кетаётганини ўйласам, яна бир хаёлда ичимдаги 

овоз бу одамни шу ҳолда ташлаб кетиб бўлмасли-
гини айтарди.

— Тинчликми, ака, — дея юзландим. 
У киши ҳам шуни пойлаб турган экан, шекил-

ли, дардини достон қила бошлади. 
— Эй ука, нимасини айтасиз, қизимни Тош-

кентга операция қилиш учун олиб келгандим. 
Дориларига озроқ пул етмай қолди. Кечгача опе-
рацияга кириши керак. 

У бирдам маҳзун ҳолга тушди. 
— Вилоятдан почта қилиб юборишяпти. Аммо 

операция бошлангунча етказиб кела олишмайди.
Гўёки чўнтакдаги “калбобо”нинг кучи билан 

“Ўзи қанча етмаяпти?” дея савол бердим. Бобо 
ҳам тап тортмасдан миллионнинг ярмини айтди. 
Мен аллақачон қизил чизиқдан ўтгандим. Унинг 
ҳам кўзларида умид алангаси ёнгандек бўлди. Ак-
сига олиб, қўлидаги оқ салфеткага рақамимни ёза 
бошлади. Ёза туриб “Имкони бўлса, бериб туринг, 
вилоятдан етиб келиши билан картангизга ташлаб 
юбораман”, деди. Мен эса бу гал уй эгасининг 
кундасига бош қўя туриб, оқланишимнинг сабаби 
бўлмиш сўнгги сўзимни нимадан бошлашимни 
ўйлардим. У бу орада яшаш вилоятини, қишлоғи-
ни, кўчасини ҳам оқ салфеткага қинғир-қийшиқ 
қилиб ёзиб бўлганди. 

Автобус бекати томон юрар эканман, ичимда 

бир овоз қилган ишимдан мамнунликни олқишла-
са, яна бири ёқамдан тутиб, уй эгасининг кунда-
сига бошлаб борарди. 

Дам олиш куни. “Отанг бозор, онанг бозор”, 
дея рўзғорлик қилишга тушдим. Ғала-ғовур. Би-
ров-бировнинг гапини эшитса, қани. Бу шовқин-
лар уммонида икки кундан буён оқ салфеткадаги 
телефон рақами ишламаётганини ўйлаб ичимдан 
эзиламан. Яна яхши гумонга бораман: балки қизи 
билан бўлиб унутиб қўйгандир. Одам ўзидан ўт-
ганини ўзи билади. Ҳеч кимнинг бошига дард 
солмасин. Бир томондан, унинг қизи соғайиб ке-
тишини ич-ичимдан истайман.

Қўлимдаги бозорликни ерга қўйиб, автобус 
пойлай бошладим. Уй эгасининг тўлов учун яна 
бир-икки кунлик “инъом”ини алқай турсам, орқа 
томондан таниш овоз эшитилди. Олдинига кў-
зимни бир неча марта уқалаб, юзимга тарсаки 
ҳам уриб кўрдим. Йўқ, бўлмади. Худди ўзи. Фақат 
биргина белги уни аввалги ҳолатидан бегона қи-
либ турибди — ҳассаси йўқ. Қўлидаги оқ салфет-
ка янгиланган. Ўша ручка. Ўша униқиб кетган ки-
йим. Ёнидаги одам ҳам мен каби аллақачон қизил 
чизиқдан ўтганди...

Сардор ТОЛЛИБОЕВ,
“Янги Ўзбекистон” мухбири

ПЕДАГОГИК 
ТАЪЛИМНИНГ 

СТРАТЕГИК ВАЗИФАСИ
Шу йил 3 апрелда янги Тошкент шаҳрида бир қанча объектлар 
қурилиши бошланди. Хусусан, “Янги Ўзбекистон” университети 

ва Тошкент давлат педагогика университети кампуслари, Миллий 
кутубхона, Миллий театр, Алишер Навоий номидаги халқаро илмий-

тадқиқот маркази, Адабиёт музейи, ижод мактаби ҳамда Миллий 
мақом марказига тамал тоши қўйилди.

ХАРИДОРГИР 
ХАВФЛИ ИЧИМЛИКЛАР

“Kolorpak” МЧЖ босмахонасида чоп этилди. 
Босмахона манзили: Ўзбекистон, 100060. 

Тошкент, Янги шаҳар кўчаси, 1-А уй.
Босмахона телефони: (78) 129-29-29

МУАССИС:
Ўзбекистон Республикаси 

Вазирлар Маҳкамаси

Бош муҳаррир: 

Салим ДОНИЁРОВ

Ўзбекистон Республикаси Президенти Администрацияси ҳузуридаги
Ахборот ва оммавий коммуникациялар агентлиги

томонидан 2020 йил 13 январда 1047-рақам билан рўйхатга олинган.  
Нашр индекси — 236. Буюртма — 1577.

44034 нусхада босилди.
Ҳажми — 3 табоқ. Офсет усулида босилган. Қоғоз бичими А2. 

Баҳоси келишилган нархда.

Таҳририятга келган қўлёзмалар тақриз қилинмайди ва 
муаллифга қайтарилмайди.

Газетанинг етказиб берилиши учун обунани расмийлаштирган 
ташкилот жавобгар.

Газета таҳририят компьютер марказида саҳифаланди.
Газетанинг полиграфик жиҳатдан сифатли  
чоп этилишига “Kolorpak” МЧЖ масъул.

“Янги Ўзбекистон” ва “Правда Востока” 
газеталари таҳририяти” ДМ

Манзилимиз:  
100060, Тошкент шаҳри, 
Шаҳрисабз кўчаси, 85-уй

Навбатчи муҳаррир: Муножат Мўминова
Мусаҳҳиҳ: Аслиддин Абдуразақов
Дизайнер: Хуршид Абдуллаев

Қабулхона: (71) 233-56-33 Девонхона ва эълонлар: (71) 233-70-98 E-mail: info@yuz.uz     Веб-сайт: www.yuz.uz: (71) 233-47-05 ЎзА якуни — 21:35  Топширилди — 23:05

“Заҳириддин Муҳаммад Бобур. Бобурийлар” қомусий, илмий ва илмий-оммабоп 
мақолалар тўплами беш жилдлигида жаҳон бобуршунослигида қўлга киритилган 
ютуқлар, хусусан, Ўзбекистон, Россия, Озарбайжон, Туркманистон, Тожикистон ва 

Татаристон бобуршуносларининг асарлари жамланган.6 МАЪНАВИЯТ

ГАЗЕТАДАГИ МАТЕРИАЛЛАРНИ ЛОТИН ЁЗУВИГА 
АСОСЛАНГАН ЎЗБЕК АЛИФБОСИДА ЎҚИШ УЧУН 

МАЗКУР QR-KODНИ СКАНЕР ҚИЛИНГ.

2024 йил 11 май, 91-сон

Мамлакат шимолидаги Кашмирнинг 
Шалимар ва Нишот боғларидан жанубдаги 
Бенгалиягача юзлаб бобурий чорбоғларнинг 
сўлим гўшаларини айтмайсизми! Урду ти-
лининг пайдо бўлиши ва форс адабиёти ин-
теллектуал чўққиси Ҳиндистонда тиклангани 
ҳам Бобур ва бобурийлар давру давронининг 
хайрли натижаси.

Ислом маърифати ва адабиётининг Деҳ-
лидаги машҳур меъморий ёдгорликлари Ни-
зомиддин Авлиё, Амир Хисрав Деҳлавий ва 
Хондамир мақбаралари, Абулмаоний Мирзо 
Абдулқодир Бедилнинг боғи ва мақбараси ҳо-
зирги Деҳлининг зийнатидир.

Шунинг учун ҳам машҳур шарқшунос 
Жан Пол Ру “Бобур” китобида бундай ёзади: 
“Кўзларим қамашиб, Акбарнинг аждодлари 
Ҳиндистонда бунёд қилган, таърифи йўқ ёд-
горликларини — турк даҳоси, ислом даҳоси 
ва ҳинд даҳосини завқ-шавқ билан томоша 
қилдим”.

Биз буюкларимизни ўзига муносиб дара-
жада улуғлай олмаяпмиз. Олимларимиз ҳам 
бундан мустасно эмас. Ҳатто ҳукмдорлик, 
амал-мартаба мақомини билмаслигимиз ҳам 
рост. Чунки аксарият тарихчи ва адабиётшу-
нослар Заҳириддин Муҳаммад Бобурни, асо-
сан, шоҳ, гоҳо подшоҳ, дейди. Биздан кўра 
Ғарб, чунончи, АҚШ олимлари бу жиҳатдан 
инсофлироқ чиқди. Улар Бобурни император 
деб тўғри номлайди.

Ўрта асрлардаги амал-даража рутбасига 
кўра, Фарғона вилояти ҳукмдори Умаршайх 
Мирзо шоҳ эди. Самарқанд ҳукмдори Султон 
Аҳмад Мирзо, Ҳисор ҳукмдори Султон Маҳ-
муд Мирзо ва Бадахшон ҳокими Султон Увайс 
шоҳлардан. Мовароуннаҳр ва Хуросонни бир-
лаштириб, марказлашган (пойтахти Ҳирот) 
давлат тузган Абусаид Мирзо подшоҳ эди.

Шунингдек, Кобулга қарашли Ғазни (Но-
сир Мирзо) ва Қандаҳор (Жаҳонгир Мирзо) 
ҳукуматлари ҳам шоҳлик эди. Уларнинг бош 
ҳукмдори Заҳириддин Муҳаммад подшоҳ 
эди.

Бобур амакиваччаси — Султон Увайс бин-
ни Маҳмуд Мирзони шоҳ, ўзини эса подшоҳ 
деб кўрсатгани бежиз эмас:

Подшоҳдур агарчи Бобур, лек
Шоҳ Султон Увайс бинни Маҳмуд.
Йирик Ҳиндистон, Хитой каби мамлакат-

лар ҳукмдорлари шаҳаншоҳ (шоҳлар шоҳи), 
дейилган. Чунки шаҳаншоҳ мамлакати тар-
кибида ўнлаб шоҳ ва подшоҳликлар бўлган. 
Жаҳон олимлари шаҳаншоҳ тарихий истило-
ҳини император сўзи билан ифодалайди. Де-
мак, биз ҳам Заҳириддин Муҳаммад Бобур ва 
бобурийларнинг асосий қисмини шаҳаншоҳ 
сўзи билан ифодаламоғимиз жоиз.

Шокирхўжа Рустамхўжаев тайёрлаган 
“Заҳириддин Муҳаммад Бобур. Бобурийлар” 
китоби Бобур ва бобурий шаҳаншоҳлар ҳаё-
ти, фаолияти ва ижоди ҳақидаги қомусий, 
илмий ва илмий-оммабоп мақолалар тўпла-
мидан иборат.

Тадқиқот

Заҳириддин Муҳаммад Бобур 
ва бобурийларнинг жаҳон 
тарихи ҳамда тамаддунидаги 
ўрни беқиёс. Уильям Рашбрук 
Бобур Мирзони “Ўн олтинчи 
аср империя бунёдкори”, деб 
улуғлагани бежиз эмас.
Ҳиндистоннинг энг зарварақли 
тарихи — буюк бобурийлар 
даври бунёдкорликлар замони 
сифатида дунё шарқшунослари 
орасида маълум ва машҳур. 
Бу ўлканинг барча ҳудудидаги 

Бир аср муддатда ўзбек адабиётшунослиги 
деган улкан дарахтда бир неча йирик шохлар 
етилиб, бўй чўзиб, кўзга баралла ташланди. 
Ушбу фан шохобчалари — навоийшунослик, 
бобуршунослик, фольклоршунослик, манба-
шунослик, матншунослик, таржимашунос-
ликдир.

Мазкур фан тармоқларининг узил-кесил 
шаклланганлари аввал навоийшунослик (ХХ 
асрнинг олтмишинчи йиллари), сўнг бобур-
шунослик (XXI асрнинг ўнинчи йиллари) 
бўлди.

Чунки бу муддатда Навоий ва Бобур асар-
лари изоҳли луғатлари тузилди, қомусий лу-
ғатлар яратилди, библиографиялар ёзилди, 
энциклопедиялар тайёрланди. Алишер На-
воийнинг кўп жилдли асарлари беш маротаба 
(1940 йили 3 жилдли, 1960 йили 15 жилдли, 
1987-2003 йиллари 20 жилдли, 2011-2012 
йиллари 10 жилдли) чоп этилди.

XX асрнинг 40-, 60-, 80-йиллари, XXI аср-
нинг ўнинчи йиллари, 2011, 2012 йилларда 
Алишер Навоийнинг кўп жилдли асарлари 
нашр этилди. XX асрнинг 60-йилларида За-
ҳириддин Муҳаммад Бобурнинг “Асарлар”и 
3 жилд ва XXI асрнинг 20-йилларида “Кул-
лиёт”и 6 жилдда чоп этилди.

Биргина фарқ борки, Навоий қомуси нашр 
этилмади. “Заҳириддин Муҳаммад Бобур эн-
циклопедия”си икки маротаба йирик ададда 
олам юзини кўрди.

Навоийшуносликдаги ютуқларнинг ҳадди 
аълоси 2022 йилда нашр этилган “Истиқлол 
даври ўзбек навоийшунослари асарларининг 
ўттиз жилдлиги” ва “Ғаройиб ус-сиғар” дево-
нининг ўн китобдаги шарҳи бўлди, десак ис-

тиқлол даври навоийшунослиги тараққиёти-
нинг нечоғлиқ миқёсли ва теран экани яққол 
намоён бўлади.

Худди ана шундай манзара бобуршунос-
ликда ҳам юз кўрсатди. “Заҳириддин Му-
ҳаммад Бобур. Бобурийлар” қомусий, илмий 
ва илмий-оммабоп мақолалар тўплами беш 
жилдлигида жаҳон бобуршунослигида қўлга 

Бу “сир” шундаки, муайян шахс, шаҳар 
ё давлат ҳақидаги маълумотлар хроноло-
гик, тадрижий равишда берилган. Чунончи 
“Россия” қомусида у ёки бу шаҳар ҳақидаги 
маълумот “Бобурнома”даги маълумот билан 
чекланган бўлса, кейинги манбаларда мазкур 
маълумотлар бойиб боради.

Чунки биргина Бобур ёки унга алоқадор 
кишилар ҳақидаги маълумотлар журнал, га-
зета, мактаб ва олий таълим дарсликларининг 
турли нашрлари асосида такроран йилма-
йил берилаверади. Демак, “Заҳириддин Му-
ҳаммад Бобур. Бобурийлар” қомусий, илмий 
ва илмий-оммабоп мақолалар тўплами ўзида 
бобуршуносликнинг илк намуналари, шакл-
ланиши, тараққиёти босқичлари — тадрижий 
эволюциясини ўзида мужассамлаштирган.

Камина бу беш жилдни “жаҳон бобуршу-
нослиги қомуси” деб атаган бўлардим. Чунки 
унда, асосан, Ўзбекистон, Россия, Тожикис-
тон, Туркманистон, Украина, Беларусь, Озар-
байжон, Англия, АҚШ, қисман, Ҳиндистон 
бобуршунослари мақолалари жамланган.

Тузувчи-муаллиф, шарқшунос олим 
Ш.Рустамхўжаев ҳар бир мақоладаги сўз (им-
ловий), тарихий сана ёки бошқа бирор илмий 
нуқсон ёхуд бошқача талқинга дуч келса, қо-
мусда уларни ислоҳ қилиб, ҳақиқий илмий ис-
тилоҳий ҳолати ҳақида тушунча бериб боради. 
Масалан, манбадаги “Шоҳ Акбар 1598 йилда 
шаҳар қалъаси ичида Девони Авом мақбара-
си қаршисида масжид қурди” деган гапдаги 
“Девони Авом мақбараси” сўзларига ҳошияда 
қуйидагича изоҳ ва тузатиш киритади:

“Манбада “Девони Авом мақбараси” 
тарзида хато ёзилган. Зеро, у мақбара эмас, 
балки подшоҳнинг умумий мажлислар зали... 
“Девони Ом” бўлиши зарур” (“Заҳириддин 
Муҳаммад Бобур. Бобурийлар” қомусий, ил-
мий ва илмий-оммабоп мақолалар тўплами. 
3-жилд, 373-бет). Ёки манбадаги: “Қабр то-
шига Аллоҳнинг 99 хил сифати ўйиб ишлан-
ган” деган гапга тузувчи-муаллиф ҳошияда 
шундай изоҳ беради:

“Манбадаги “Аллоҳнинг 99 хил сифати” 
тўғри эмас, балки Қуръони карим ва саҳиҳ 
ҳадисларда ёзилишича, “Аллоҳ таолонинг 99 
гўзал исми” (3-жилд, 374-бет).

“Заҳириддин Муҳаммад Бобур. Бобурий-
лар” қомусий, илмий ва илмий-оммабоп ма-
қолалар тўплами Бобур ва бобурийларнинг 
кўпроқ Ҳиндистон ва Покистондаги ҳаёти 
ҳамда фаолияти ҳақида сиёсий, иқтисодий, 
этнографик, маънавий-маиший, санъат ва 
адабиёт, урф-одатлар хусусида ҳам ҳар то-
монлама тўла маълумот беради.

Ушбу китоблардан Шарқ мамлакатла-
ридаги юзлаб таниқли кишилар, ҳатто биз 
билишни истаган, аммо форс манбаларида 
ҳам топилмайдиган маълумотлар учрайди. 
Чунончи, Султон Маҳмуд ва унинг севимли 
қули Абу Нажм Аёз ҳақида ўнлаб ривоят, ҳи-
коят, достонлар ёзилган. Бироқ Аёз фаолия-
ти, қаерларда бўлгани борасида ҳеч қандай 
маълумотга эга эмас эдик. Ушбу тўпламдаги 
маълумот бизни ҳайратга солди:

“Лаҳўр азалдан гўзал боғлари билан 
машҳур. Шаҳарнинг дарё бўйида жойла-
шуви ҳукмдорлар ва гўзаллик ошиқларига 
эстетик дидини рўёбга чиқариш имконини 
яратиб, тарихий манбалар мусулмонлар 
ҳукмрон бўлган даврларда 36 та, сикҳлар 
даврида 23 та ва инглизлар даврида 3 та боғ 
барпо этилганидан далолат беради.

Тарихий манбаларда ёзилишича, Маҳмуд 
Ғазнавийнинг содиқ қули, шаҳар ҳокими Аёз 
Малик биринчилардан бўлиб боғ қурган” 
(“Заҳириддин Муҳаммад Бобур. Бобурийлар” 
қомусий, илмий ва илмий-оммабоп мақола-
лар тўплами, 3-жилд, 372-бет).

Ёки:
“Лаҳўр қалъаси. Тарихий ва меъморчилик 

нуқтаи назаридан қалъа жуда кўп воқеалар-
ни бошдан кечирган ва деярли минг йиллик 
тарихга эга... Маҳмуд Ғазнавийнинг яқин-
ларидан Аёз Малик шаҳарга ҳоким қилиб 
тайинлангач, у шаҳарни лойдан қайта қур-
ган ва “Маҳмуд нур” деб атаган” (3-жилд, 
375-376-бетлар).

Тузувчи-муаллиф Ш.Рустамхўжаев Бо-
бур ва бобурийларга улкан эҳтироми туфай-
ли ушбу йирик сулола вакилларининг ижо-
ди, фаолияти, тузуми ва тутуми, сиёсати ва 
ҳарбий ҳаракатлари, бунёд этган шаҳар ва 
меъморий обидалари, боғ-роғлари, оилавий 
муносабатлари икир-чикиригача акс этган 
маълумотларни ўзбек, ҳинд, инглиз, немис, 
француз, урду, форс, рус, татар, беларусь, 
украин, озарбайжон, турк, тожик тиллари-
даги қомус, тўплам, альбом, журнал, китоб, 
газеталардаги материалларни синчиклаб ўр-
ганиб, беш жилдда жамлаган. Гўё бу киши 
Олимжон Давлатовнинг навоийшуносликда-
ги ишини бобуршуносликда бажарган.

“Заҳириддин Муҳаммад Бобур. Бобурий-
лар” тўплами Бобур ва бобурийлар бўлган, 
забт этган ва қурдирган шаҳар, боғ-роғлар ҳа-
қида, ҳукмдорлар шахси ва мураккаб қисма-
ти, тантанаси ва таназзули, буюк ҳиммати ва 
ночорлиги... хуллас, улар ҳаёти ва фаолияти 
борасида юз хил қарашдаги муаллифларнинг 
айтган, ёзган фикрлари, далиллари хазинаси-
ни ўзида жамлаган қомуслар қомусидир.

Бунгача биз, бобуршунослар бу маълумот-
лардан бир ҳовучгинасини Ўзбекистондаги 
нашрлар асосида билар эдик, холос. Энди 
бу йирик сулола фаолиятини жаҳон бобур-
шунослари кўрган-билганларигача кузатиш 
имкониятига эгамиз.

Ушбу беш жилдли қомусни ўқир эканман, 
таассуротлар туфайли шундай фикр туғилди: 
Ш.Рустамхўжаев бу эзгу ишини давом эттир-
са, яна ўн-ўн бешта шундай адабий илмий 
қаср бунёд эта олади. Чунки бу керак.

Бу китоблар жаҳон бобуршуносларининг 
бобуршуносликка қўшган ҳиссасидан наму-
налардир. Чунки жаҳоннинг XX-XXI аср-
даги машҳур бобуршунослари Эйжи Мано, 
 Уилер Текстон, Шафиқа Ёрқин, Ҳалим Ёр-
қин,  Билол Южел, Азиз Қаюмов, Саидбек 
Ҳасанов, Ҳасан Қудратиллаев ва шулар сафи-
даги юзлаб жаҳон ва ўзбек бобуршунослари 
асарларига мурожаат этилса, “Заҳириддин 
Муҳаммад Бобур. Бобурийлар” қомуси 20-30 
жилдга етказилса, ажаб эмас.

Шу маънода ушбу беш жилдли “Заҳи-
риддин Муҳаммад Бобур. Бобурийлар” тўп-
ламини ушбу хайрли ишларнинг ибтидоси, 
дегим келади. Қувонарлиси, ибтидодаги ил-
мий ахборот тарзидаги қомусий тўплам За-
ҳириддин Муҳаммад Бобур таваллудининг 
540 йиллигига заҳматкаш бобуршунос Шо-
кирхон Рустамхўжаевнинг улкан армуғони 
бўлди.

Тўпловчимиз оддий йиғувчи эмас, олимо-
на заковат ва билимдонлик билан вазифаси 
ижросига киришган. Кутганидан ҳам катта-
роқ ютуққа эришгани билан уни табриклай-
миз.

Бундай ишларга танқидий нуқтаи назар 
билан ҳам қарамаслик керак. Мазкур ишни 
тузувчимиз имкони даражасида яхши бажар-
ган. Унинг ўнга яқин тилни яхши билиши, 

закоси ва толмас ғайратчанлигига қараб ҳава-
симиз келади.

Бу китобларнинг ҳар бирига келгусида 
йирик сўзбошилар ёзилмоғи ва ҳар бир му-
қаддимада Бобур асарлари ва бобуршунос-
ликдаги чин ва нуқсонсиз нуқтаи назардан 
соф илмий аниқликни талаб қилувчи баҳсли 
масалаларни кўпроқ қўя билмоқ керак.

Чунончи, шу муаммолардан бири — Бо-
бурнинг Кобулга кўмилиши ҳақидаги масала 
юзлаб илмий мақола ва китобларда “Васияти-
га кўра, Бобур Кобулда дафн этилган” деган 
маълумот берилади. Ҳолбуки, бу маълумот 
қуйидаги сабабларга кўра тўғри эмас:

биринчидан, Бобурнинг бу ҳақда ҳеч қан-
дай васияти йўқ (на ёзма, на оғзаки);

иккинчидан, бундай васият бўлса, Бобур 
жасади уч ой махсус мойда сақланмасди. 
Чунки уч ойда Аграда шаҳаншоҳ Бобурга му-
носиб мақбара бунёд этилди;

учинчидан, Бобур исломий эътиқодли 
(марҳум ўлган жойида кўмилмоғи лозим), 
ворисларини севувчи ва улар зиёратига ишо-
нувчи бўлгани учун агар васият қилса, “Мени 
Аграда кўминглар”, деган бўларди. Чунки ўз 
сулоласи шу улкан мамлакатда ҳукм суриши-
ни ўткир ақли билан тасаввур эта оларди.

Унда нега Бобур хоки Кобулга кўчирилди?
Ўрта асрларда сулолалар ҳукмронлиги 

алмашганда йирик бузғунчиликлар содир бў-
ларди. Ҳатто Муҳаммад Ҳайдар Мирзо Каш-
мирни эгаллаганда, Кашмир мусулмонлари 
шиа мазҳабида бўлгани учун эътиқодидан 
қайтмаганларни қатл эттирган. Унинг тараф-
дорлари Шайх Ироқийдай азиз инсонни қаб-
ридан чиқариб, ўтда ёққан.

Бобурнинг кенжа завжаси Биби Мубори-
ка ана шундай ҳодисаларнинг олдини олиш 
учун янги ҳукмдор (Бобурнинг собиқ нав-
кари Фаридхон) Шерхон Сурдан Бобурнинг 
хокини Кобулга олиб кетишга рухсат олган. 
Чунки Ҳумоюн Мирзо Шерхондан енгилиб, 
Эронга қочиб кетган эди.

Бундай муаммолар “Бобурнома”нинг ўзи-
да ҳам оз эмас. Чунки асарда шайбонийлар 
билан қизилбошлар жангида кўп султонлар 
қатори Убайдхон (Убайхон) ҳам ўлдирилга-
ни ёзилган. Ҳолбуки, Убайдуллахон Бобур 
Мирзодан анча кейин вафот этган. Ёки Му-
ҳаммад Ҳайдар Мирзо Ёркентга кетди, деган 
маълумот ҳам тўғри эмас. У Бобур ҳузуридан 
Андижонга — поччаси Султон Саидхон дар-
гоҳига бориб, икки йилдан сўнг Султон Саид-
хон билан Ёркентга ҳарбий юришга жўнаган.

Хуллас, Ш.Рустамхўжаевнинг ушбу азиз 
хизмати адабиётшуносликка, хусусан, бо-
буршуносликка қўшилган йирик олимона 
ҳисса сифатида ҳар томонлама табриклашга 
арзийди.

БОБУРШУНОСЛИКДАГИ 
НАВБАТДАГИ ЙИРИК ЮТУ¯

киритилган ютуқлар, хусусан, Ўзбекистон, 
Россия, Озарбайжон, Туркманистон, Тожи-
кистон ва Татаристон бобуршуносларининг 
асарлари жамланган.

Заҳириддин Муҳаммад Бобур ҳаёти ва 
ижодининг илмий талқини ажиб тарзда жуда 
тадрижий, тартибли кечди, олдин иккита лу-
ғат тузилди: “Заҳириддин Муҳаммад Бобур 
асарлари учун луғат”, “Бобурнома” учун қис-
қача луғат”.

2000 йилдан бошлаб Бобур асарлари биб-
лиографиясини тузишга сермаҳсул ва зук-
ко шарқшунос Шокирхўжа Рустамхўжаев 
киришди. Бу олим дастлаб Бобур халқаро 
жамоат фонди тасарруфидаги “Бобур ва жа-
ҳон маданияти” музейидаги темурийлар ва 
бобурийларга тегишли китоблар библиогра-
фиясини тузди. Сўнг библиограф Зуҳра Бер-
диева билан ҳамкорликда Ўзбекистондаги те-
мурийлар ва бобурийлар ҳақидаги китоблар 
библиографиясини тартиблади.

Ниҳоят Россия Фанлар академияси Турк-
шунослик институти ва Бобур номли халқаро 
жамоат фонди ҳамкорлигида жаҳон бобу-
рийларига доир асарлар библиографияси ту-
зилди. Москвада нашр этилган “Захириддин 
Мухаммад Бабур. Бабуриды. Библиография” 
номли йирик китоб ҳам Ш.Рустамхўжаев 
меҳнатининг натижаси ўлароқ дунё юзини 
кўрди. Ушбу тадқиқотчи “Заҳириддин Му-
ҳаммад Бобур. Бобурийлар” қомусий, илмий 
ва илмий-оммабоп мақолалар тўпламининг 
ҳам тузувчиси бўлди.

“Заҳириддин Муҳаммад Бобур энцикло-
педия”си Бобур номли халқаро жамоат фонди 
раёсати ва раиси Зокиржон Машрабов ташаб-
буси ҳамда жонбозлиги, моддий-маънавий 
ҳомийлиги туфайли Ўзбекистон ва жаҳон бо-
буршунослари меҳнати натижаси бўлиб, етти 
йилда тайёрланди ва икки маротаба чоп этилди.

“Заҳириддин Муҳаммад Бобур. Бобурий-
лар” қомусий, илмий ва илмий-оммабоп ма-
қолалар тўпламини қўлга олган киши варақ-

лаб, бирдан шошиб қолади. Чунки бир шахс, 
бир шаҳар... номи қаторасига ва бир неча 
тилларда ёзилган. Ҳар бир мақола сўнгига 
аҳамият берган кишигина бу “сир”ни тушу-
ниб етади. Бир манба ҳақида ўнтагача мақо-
ла берилган. Ҳатто китоб номлари бир хил... 
Бироқ нашр йиллари фарқ қилади. Мазмун ва 
ҳажмдаги тафовут кўзга аниқ ташланади.


